
Asnemmer 

 Tanemmirt tameqqrant i Mass Ɛeyad Salim anemhal n tezrawt- 

nteɣ, imi d netta i aɣ-iɛawnen, i yella yid-nteɣ deg yal ixef deg 

tezrawt-a, ifka yaɣ-d afud d wussis s wayes i d-nesbed leqdic-nteɣ. 

 Tanemmirt i yiselmaden d yinelmaden n Tsega n Tutlayt n Yidles 

Amaziɣ, d win akk iɣ-d-yefkan afus n lemɛawna deg tezrawt-agi. 

 Tanemirt i yal yiwen iɣ-d-yefkan afus n tallelt deg umecwar n 

uheggi n tezrawt-nteɣ, ama s wawal ama s usebɣes d tektiwin. 

 Di taggara ad nenni tanmmirt i useqqamu n yimeskayaden imi 

qeblen ad ɣren tazrawt-agi. 

Abuddu 

Ad buddeɣ tazrawt-a iyimawlan-iw ɛzizen felli, yemma i yellan yidi seg 

mi id luleɣ almi d ass-a baba ɛzizen i ḥemmlaɣ aṭas. 

I gma ɛzizen felli Kassa, i yesstma Sabrina, Farida. I ɛmumi, d xwali d 

twaculin-nsen, i jeddi d jidda ama deg baba ama deg yemma fellasen 

yeɛffu rebbi. 

I temdukal-iw d yemdukal-iw: Nassima, Rima, Souhila, Wissam, Tiziri, 

Amine, Salim. i widak akk i yiḥemlen yal yiwen s yisem-is d wid akk iyi-

d-yefkan afus n lemɛawna. 

 

 

 

Hanane 

Abbudu 

Deg tazwara, ad areɣ tajmilt tameqqrant i baba d yemma ɛzizen felli, ad 

ten-yeḥrez rebbi , i gma Karim d yessetma Malika, Zouhra, Sylia. 

Itmedukkal-iw d yemdukkal-iw : Dylia, Hanane, Fatima, Lounas , Amin, 

Katia d yal yiwen  i yifkan afus n tallelt ama d s tebɣest ama d tiktiwin. 

I yeslmaden n Tsega n Tutlayt n Amaziɣ,  yal yiwen s yisem-is. 

I yal yiwen iyi-fkan afus n tallelt d lemɛawna d tebɣest ama d iselmaden 

ama d inelmaden.  

Tazwert tamatut 

            Tazrawt-a tekcem deg taɣult n tsekla yuran, ad nexdem deg-s 

tazrawt taḍrisant i tceqquft n umezgun Aḥwanti n Beɣedad id yeffɣen deg 

useggas n 1955 di FDB, yura-t Ameqran At-yeḥya. 

Amezgun d tawsit i yellan seg zik mačči n wass-a talalit-is tedda akked 

tlalit n tɣermiwin. Seg zik yella xas ur as-yettunefk ara yisem-a, yella d 

ansay icudden ɣer tenfalit n yemdanen. 

Amezgun gar tewsatin n tsekla taqbaylit, tuɣ amḍiq wessiɛen di tmetti 

taqbaylit, ibaned deg yiseggasen n 1940 di umaṭṭaf n eradyu. 

Ula d tiwsatin-niḍen am : aẓawan, tizlatin ucewwiq, ttaken azal i 

umezgun, yettwellih imferǧen ɣef wayen id ttawin. 

 

           Leqdic-nteɣ ad yawi ɣef tulmisin tiḍrisanin i tceqquft n umezgun 

Aḥwanti n Beɣdad, nefren taceqquft-a acku d tamezwarut i yuran s 

teqbaylit, ur telli ara fell-as tezrawt yakan, ad neɛreḍ deg-s ad nerr ɣef 

usteqsi agejdan “dacu-ten yiferdisen iḍrisanen swayes tebna tceqquft n 

umezgun ?” ,  ad nesken tulmisin n umezgun d wamek tebna tɣessa-ines. 

 

          Amahil-a nebḍa-t ɣef  kraḍ n yixfawen;  amezwaru yarza tiẓri, deg-

s newwi-d awal ɣef tadra d umezruy n umezgun, akked tulmisin-is 

sumata, ixef wis sin d tasnarrayt anda id-nessegza timental n ufran n 

usentel, ,asteqsi agejdan akked turda, iswi-ines d wayen-nniḍen. Ma d 

ixef wis kraḍ nga tasleḍt i yiferdisen swayes i tebna tceqquft, ama seg 

tama n ugbur neɣ seg tama n tɣessa. 

Tazwert 

Deg yixef-a ad d-nawi awal ɣef umezruy n umezgun sumata akked d 

umezgun aqbayli, tabadut-is, tiwsatin-is, lesnaf-is akked d wayen niḍen  

1.1.Tadra d umezruy n umezgun 

1.1.1Amezruy n umezgun  

Amezgun , d tawsit i yellan seg zik mačči n wass-a , talallit-is tedda akked 

tlallit n tɣermiwin , seg zik yella xas ur as-yettunefk ara yisem-a ,maca yella 

d armud neɣ  d ansay neɣ d urar i cudden ɣer tenflit n yimdanen akked 

wansayen-nsen, yuɣal yennerna, igrigyen d irumanen fkan-as talɣa neɣ 

udem atrar, sehrawen-as asayes, bnan-as inuraren meqqren anda imesha-

nayen ttferriǧen taceqquft n umezgun, Amezgun ɣer imaziɣen ur yemgarad 

ara ɣef wayen id id-nenna, ula d netta yesɛa limarat neɣ ticraḍ swayes it-

neɛqel dakken yella seg zik, ad nebder : Tislit n unẓar, yella-dudiwenni gar 

yirebbiten akked teslit n unẓar. 

Awal « théâtre » yekka-d seg wawal agrigi « théâtro » yemmal-d annar neɣ 

adeg anda i ttilin yemferǧen, d ansay ɣer yigrigyen acku d nutni i d 

imezwura it-id-yesnulfan, Omar EDDAƐSUQI deg uḍlis-is (2003 :05)  

« aẓar umezgun icud ɣer tmeɣriwin d leɛyudat ideyyaniyen n DIONISOS » 

d yirebbiten-nniḍen i wulfen xeddmen seg zik, xedmen snat n tmeɣriwin, 

tamezwarut deg tegrest akken kan ad ksen tizurin ad swen ccrab, yettili-d 

lferḥ zzhu d ccḍeḥ sya id-tlul tmellaɣt, tameɣra tis snat tettili-d di tazwara n 

tefsut mi ara qqarent triwa, iɣelli-d leḥzen seg-s id-tlul tetrajididt »1 

1.1.2.Tabadut n umezgun  

                                                           
1 DIONISOS un des dieux des grecs 



Ixef amezwaru                                                                                        tiẓri 

 

11 

D awal agrigi id yekkan seg « théâtron »2 

« d adeg n uwali »3 

« d taẓuri n tmuggit »4  

D aḍris aseklan yettwaru neɣ yettwanan s timawit,d yiwen n wannaw 

aseklan yesɛan tulmisin it-yesemgaraden ɣef yeḍrisen nniḍen, yettɣelib deg-

s udiweni gar yiwudam  

Tabadut id yefkk-a Pavis (1996 :179)  « d yiwen n ssenf aseklan yeqqnen 

asayes, ahanay, tamugit, iwudam, d uẓawan. 

« D tawsit n tsekla yebnan ɣef udiwenni gar yiwudam » tabadut id yessegza 

Muḥend Akli Salḥi » (p27)  

1.1.3.Tiwsatin n umezgun  

Tazwert  

Iwakken ad negzu izen deg tceqquft n umezgun,  ilaq ad nessin tiwsatin-

i,llan-t kraḍ n tewsatin yemxalafen :  

 Tamellaɣt (comédié) 

D tawsit id-yettawin isental s tugna n taḍsa d unecreḥ, tbaned ɣer igrigyen 

seg wawal « Komos », iswiy-ines d aseḍsi n yimfarǧen,  «D tawsit n tsekla 

n umezgun »5 

Akken id yenna DDAƐSUQI deg udlis-is (2003 :05) « …Tamezwarut deg 

tegrest akken kan ad ksen tiẓurin ad swen ccrab, yetti-d lferḥ zzhu d ccḍeḥ, 

cennun tizlatin tidyanin…sya id tlul tmellaɣt »   

                                                           
2(latin theâtrum, du grec theâtron) 
3Lieu ou se produit 
4L’art dramatique, considéré comme un genrs artistique et litteraire 
5Genre litteraire, théâtral, cinématographie, dans le propos est d’amuser 

 Takesna (tragedie) 

« D awal id-yekkan seg tutlayt tagrigit trageodia », d tawsit id-

yettwaksen i sental-is seg tmucuha n umezgun s wudem n lemɣiḍa d 

usḥisef, « d tahuni n tmugit skanayen-t-id imuraren ɣef usayes s 

lemɣiḍa n tnefsit-nsen. »6 

Akken id-yessegza Omar Ddaɛsuqi deg udlis-is(2003 :05) 

« …tameɣra tis snat tettili-d di tazwara n tefsut mi ara qqarent triwa 

,iɣelli-d leḥzen seg-s-id tlul tmellaɣt. » 

 Tamuggit (drame) 

Tettawi-id isental  ɣef wayen yesseḍsayen akked wayen yesseḥzanen 

neɣ ayen id-yettaǧan lemɣiḍa deg tnefsit n yimuraren d yimferǧen « d 

tawsit id-yennulfan deg fransa i tikkelt tamezwarut sɣur Robert Garnier 

d Bradamante deg ussegas n 1582 »7 id- yessegza Laoufi Amer 

1.1.4.Beṭṭu n uḍris n umezgun akked yiferdisen-is  

Tazwert  

Aḍris n umezgun yebḍa ɣef waṭas n iḥricen, aya ilmend n wakud n 

tmezgunt d unekcum d tuffɣa n yiwudam. 

Asekkir  

Daferdis agejdan deg tceqquft, tetwaɛqal  mi ara yeɣli usaber « deg 

umezgun aklasiki afransis tceqquft tebḍa ɣef semmus (5) n  yiskkiren (re-

spect) n ilugan n kraḍ n tayunnin mebla ma yella-d ubeddel n usekkir » 

                                                           
6Oeuvre dramatique representant des personnages illustrées aux prises avec des conflits interieures 
7Le genrs est introduit en france par Robert Garnier avec Bradmant (1582) 

Id-yenna Gustave.V (1876-P24)8 

Asayes  

“dadeg anda i turaren iwudam” 

“D amkan anda id-tɛeddayen tigawin i tturaren iwudam,d aferdis yellan deg 

tceqquft n umezgun, tettwaɛqal s ubeddel n yiwudam”9 

Tafelwit  

“Tafelwit anda yesnazal (afficher) ahil n seld-azekka, anmala d wakud n 

turart, aɣawas n uxeddim, ad yeǧǧ anemhal amatu ad iɛiwen (l’assisstant, 

realisateur ) deg uxedim id-yessegza Cohen (1946-205)10 

1.1.5.Iferdisen n umezgun  

Adiwenni  

D aḍris neɣ dameeslay gar yiwudam syes i tebna tmezgunt d aferdis 

agejdan, syes id-tettili taywalt gar yiwudam, tabadut is-yefka Muḥend Akli 

Salḥi “d aḍris ideg yettili umeslay gar sin neɣ ugar yiwudam”(2017-10) 

Asemli  

D ayen yerzan tigawin d isɣal diḥulfan n iwudam “deg umezgun agrigi, 

awal-a yesenfalay-d iwelihen i yettunfken i wasaḍen, iwellihen-a ur ttekkin 

ara deg uḍris n umezgun, d aḥric yerzan aḍris ur yerzi ara iwudam”11 

                                                           
8Dans le théâtre classique francais, une piéce comparait cinq acte àl’autre cepundant pour respecter la 
règles des trois unitès sans aucun changement ne se déroulait d’un acte àl’autre 
9 Une scéne est cette partie d’un acte qui apporte quelque changement au théâtre par le changement 
des acteurs 
 
10Cohen-Sèat panneau sur lequel est affichè le repertoire du lendemain l’ordre et l’heure des repetition, 
le plan de travail permet en autre au regisseur general d’etabli avec l’assistant, realisateur un tableau de 
travail 
11Dans le théâtre grec, ce terme désignait les instructions donnés aux acteurs pour l’exécution des 
œuvres et qui, de ce fait n’était pas integrées au texte lui-méme , il concerne desormais la partie du 
texte qu’nest pas destinée à étre dite par les acteurs  

“Dawal id-yekkan seg umyag mmel neɣ sken, dayen yerzan iselsa”12 

Iwudam  

“D aferdis agejdan di tesleḍt n tsiwelt am netta am tigawt am tkerrist, am 

wakud, am wadeg ur issefk ara ad isseɛdel yiwen gar uwadem akked d 

umdan. Awadem, ittili kan deg uḍris. Tudert-is teqqen ɣer tin n uḍris” id-

yesbadu Muḥend Akli Salḥi. 

Tallunt  

“d adeg id-yemmalen anda tḍerru tigawt”, damkan id yesemlillen 

imyuraren, yebḍa ɣef sin n lesnaf : tallunt n tmuggit (espace 

dramaturgieque.), tallunt n usayes (l’espace scenique). 

 Akud  

“ d aferdis di tesleḍt n tsiwelt yettban-d wazal-is deg ubeddel s wayes id-

igellun yineḍruyen  n teḥkayt”. Id yessegza Muḥend Akli Salḥi, akud deg 

tmezgunt ad naf deg-s sin n lesnaf: akud nusenked, akud n uferriɣ. 

1.2.1.Amezgun Aqbayli :  

Amezgun aqbayli ibane-d s wudem unsib deg yiseggasen n 40, mi id-

yennulfa Rradyu akked wallalen n taywalt,  deg useggas n 1950, nnulfant-d 

trebbuyaɛ am : Muḥya yella deg trebbuyaɛ tisdawanin Ben Ɛaknun. 

1.2.2.Tiskiwin d leṣnaf n umezgun  

Amezgun aqbayli yebḍa ɣef kraḍ leṣnaf akken id-yesegza Muḥend akli 

salḥi deg usegzawal amezyan « Di teqbaylit, amezgun d tawsit tamaynut, 

tennulfa-d drus aya. Deg-s tlata leṣnaf »  

 Amezgun n Rradyu  

                                                           
12Il se carractérise…en plus des autres elements essentiels de la production théâtrale ,les costumes ,le 
maquillages , l’eclairage , les accesoires … 

 Amezgun n Rradyu, d win id-yekkan seg taɛrabt am Bectarẓi, yebda 

ssenf-a deg ussegas n 1945, anda id-ɛedda i  tikkelt tamezwarut deg 

useggas-nni, tidwilin n warrac id-yettɛeddin deg umaṭaf wis ssin. 

Amezgun n Rradyu d allal swayes i ṣawḍen kra n yimeskaren tikta-

nsen d wayen it-xemmimen  

 Amezgun n uhanay  

D ticeqqufin, yetturaren sdat n yimferǧen, yennulfa-d ṣṣenf-a sɣur tide-

kliwin tidlsanin, gar-asent :Muḥya akked yemdukkal-is am : Mustafa 

Bunab, Musṭafa Awcic, Bussaɛd Belqasmi, d wiyaḍ… 

 Amezgun yettwarun  

Iban-d deg yiseggasen n 1950 s lmendad n tadukliwin tidelsanin, gar 

tmezgunin yettwarun (Aḥwanti n Beɣdad),(Bu Ṣaber) id yeffɣen si 

FDB.deg yeseggasen n1940 Belɛid At Ɛli yura taceqquft n umezgun tin 

i wumi isemma (afenjal n lqahwa), Muḥya yura ( aneggaru ad yerr 

tawwurt) daɣen ticeqqufin id-yettwasuqlen am tid n Muḥya gar-asent : 

Tacbaylit, urgaɣ mmuteɣ, jeddi yebra,… 

 

Tagrrayt  

Amezgun aqbayli s yinawen-is d tewsatin-is, iban-d s wudem yelhan 

iweṣṣa, irebba, iwelleh. 

    Yesru imsefliden d yimhanayen akken ten-yesseḍṣ. Yedda d wayen 

iceɣben tamurt n leqbayel d tmurt n lezzayer s umata. Isental iɣef i d-yewwi 

urzen ɣer tegnit ideg tettidir tmetti; yir tudert, lḥif, tamagit, tasertit, izerfan 

n umdan, lbaṭel, tameṭṭut d temsal n tmetti akken ma llant. 

     Yerna i tsekla yellan zik deg timawit tafenṭaẓit, yessemɣer annar-

is,icebbeḥ asnulfu. isuffeɣ tasekla tamaziɣt ɣer berra n tmurt n leqbayel d 

tmurt n lezzayer. Yuklal fell-aɣ ma nerra tajmilt i Kateb Yacine s tmezgunt 

i yura  (Mohamed prends ta valise), rran-tt-id kra n yimeɣnasen n tmaziɣt 

ɣer teqbaylit, tewwi-d i lezzayer arraz amezwaru deg tfaska n Qartaǧ, 

aseggas n 1973. Amezgun aqbayli yessuffeɣ taɣect seg tmetti taqbaylit ɣer 

tmura n berra. 

    Tagnit tettunefk i tira, annerni-ines ad yezwi aɣebbar ɣef yidles d tsekla n 

uɣref s lekmal-is. 

    Fellag Mohend Said, Mohya d wiyaḍ, ssulin aswir n umezgun aqbayli, 

armi ass-agi s urfad n uqerru ara d-nemmeslay fell-as. Ur d-yeggri wawal i 

umezgun amaṣwaḍ d yirgazen yecban wigi, ass-a nezmer ad d-nini nesɛa 

amezgun amsadur. 

Tazwert 

Deg yixef-ayi ad yili wawal ɣef wayen yerzan tasnarrayt s umata deg ufran n 

usental, daɣen ɣef wayen yerzan tirawin deg unnar n umezgun yuran s 

Taqbaylit, s yin akin ad nemslay ɣef yiswi  d turdiwin i yerzan leqdic-nteɣ akk 

d beṭṭu id yewwi ɣef uglam d ugmar n tmezgunt yuran s teqbaylit. 

2.1.Asissen w amud d ugzul 

Ɛli d Remdan Aḥwanti n beɣdad teffeɣ-d tceqquft-a deg useggas n 1955. 

Tesɛa 62 n yisebtar, i yebḍan d iḥricen ad naf aḥric amezwaruyebda seg 

usebter 2 alma d asebter 13, aḥric wis sin yebḍa seg usebter 14 alma d 

asebter 21, aḥric wis kraḍ yebḍa seg usebter 22 alma d asebter 37, aḥric 

wis ukuz yebda seg usebter 38 alma d asebter 50, aḥric wis semmus 

yebda seg usebter 51 alma a asbter 62. 

2.2.Agzul n tmezgunt  

 

ɣef sin yimdukal Ɛli d Remḍan, Ɛli inig ɣer Tunes ɣer yelli-s yeǧǧa-yas-

d lamana i Remḍan,  acku yurga amɣar n yelli-s yenna-yas atan yelli-k 

ur tettuhenna ara deg uxxam ur terziḍ ɣur-s ɣef waya i yebɣa ad iruḥ ɣer 

yelli-s maca yeǧǧa lḥila n uzemmur ɣer Remḍan d lamana iweṣṣa-t ma 

yussa-d ḥed  zenz-it mulac tixxer-as ɣur-k acku ala deg-s i yefka laman 

yenna-yas Remḍan: ekess aɣilif ruḥ di laman ncallah ad uɣaleḍ bxir 

asmi iruḥ Ɛli yeǧǧa-d lamana i Remḍan i yesɛan ṣṣfa d neyya mi ɛeddan 

sebɛa n yiseggasen Ɛli ur d-yuɣal ara yenwa umdakel-is Remḍan 

yemmut,yiwen wass yenna-yas i tmeṭṭut-is: ɛella-ɣed imen-si, mi yewwa 

imen-si bdan tetten ala tameṭṭut-is Ɛica i yegguman acku tecahwad i 

ɛeqqayen n uzemmur yekker Remḍan ad yekkes deg lḥila-nni id-yeǧǧa 

Ɛli maca Ɛica teggul ur tečči deg-s acku d lamana n umdakel-is, taswiɛt 

Remḍan iɣur-it ciṭṭan yerfed aɣummu i lḥila-nni yuffa-d idrimen dɣa 



Ixef wis sin                                                                    Tasnarrayt 

 

19 

yebda yettcemit deg Ɛli syin yeddem asurḍi-nni yerna azemmur-nniḍen 

acku winna yeɣmel.ɛeddan wussan yexdem Remḍan taḥanut s idrimen-

nni mi id yuɣal Ɛli yeẓra-t Remḍan iteddu-d ɣur-s yewhem acku yuɣal 

icab ur t-yeɛqil ara,  mi id-yewweḍ Ɛli yenna-yas Remḍan: atan defir 

uxxam iruḥ Ɛli yewwi-d laman-ines mi yewweḍ axxam yufa ala 

azemmur yuɣal ɣer Remḍan yenna-yas reyyi-d idrimen-iw s tin n lxir 

mulac ad ttareɣ ɣer ccreɛ maca Remḍan yuggi yenna-yas ala azemmur id 

t-ǧǧiḍ tuffit-it-id ma tebɣiḍ ad tuɣal ɣer ccreɛ aqlin din, dɣa i ceyyeɛ Ɛli 

ɣer lqaḍi mi id yewweḍ yewwi-d lexbar dacu yeḍran, yenna-yas i Ɛli :ma 

tesɛiḍ inigan yenna-yas Ɛli: d nek id inigi acku Remḍan-a walaɣ-t d 

argaz yeṣfan ur ixeddaɛ ara, maca lqaḍi yefka lḥeq i Remḍan.syin akkin 

Ɛli iruḥ ɣer lǧameɛ iwakken at taddart ad cahden mi i ruḥ ɣer ccix Harun 

Racid yenna-yas: maca ccix Harun yewqeḥ amek yexdem i temsalt-a 

acku d tamsalt iwaɛren aṭas, ɛeddan wussan qqimen warrac n taddart  

leɛben  nnan-as: ilaq  ad nelɛeb taqsit-nni n Ɛli d Remḍan nek d lqaḍi n 

warrac kra d imusnawen n uzemmur. mi d-iɛedda Harun Racid yeẓra 

amek leɛben warrac-nni yenna-yas i Ǧaɛfeṛ : “awi-d aqcic-nni i yerran i 

man-is d lqaḍi n warrac acku d netta i d-yufan tifrat i temsalt-nni n Ɛli 

ma d yemma-s n weqcic-nni tuggad ɣef mmi-s tenwa d kra i yexdem 

maca tufa ala lxir. dɣa yenna-yas Harun : ruḥ awwi-d Ɛli d Remḍan d 

kra nyimusnawen n uzemmur akked lqaḍi, ma d aqcic-nni yuggad maca 

Harun Racid ihedden-it-id yenna-yas : dacu i yebɣa ɣur-s terna yebɣa d 

netta ad iḥekkmen ɣef temsal-a n Ɛli d Remḍan. mi id- wwḍen yebda Ɛli 

iḥekku-d amek tella taluft, umbɛad yuɣal umeslay ɣer Remḍan cwiṭ 

yenna-yas uqcic-nni : i Ɛli ilaq ad awwiḍ lḥila deg i yella uzemmur syin 

yewwi-itt-id Ɛli  yekker Remḍæn yenna-yas: d tidet d tayi i d lḥila-nni 

ma d imusnawen imi i ɛerḍen azemmur-nni uffan-t d ajdid ala sin n 

yiseggasen i ɛedan fell-as, dɣa din yakan yenna-d Remḍan anda llan 

idrimen-nni, syin iruḥ Ǧeɛfer yufa-ten deg uɣerab iselɣiten.din yakan 

ḥekmen ɣef Remḍan lḥebs akked laɣrama, Ɛli yewwi idrimen-is, ma d 

lqaḍi-nni yenna-yas Harun Racid : ilaq ad t-isineḍ amek ad t-ḥekmeḍ ɣef 

yiwen, ma d aqcic-nni fkan-as tayemmust n lwiz. 

2.3.Iswi leqdic    

Iswi n leqdic-nteɣ ad nefk iferdisen swayes tebna tceqquft-a n umezgun, 

Ad nessegi iferdisen igejdanen swayes tebna tceqquft n umegun. 

2.4.Timental n ufran n usentel 

Aṭas n tmental i yaɣ-yessawḍen akken ad nefren asentel-a, gar-asent 

nezmer ad d-nebder ti : ilmend n wayen nenuda nufa ur d-llin-t ara 

tezrawin ama ɣef usagem i dextar,ama ɣef tmezgunt yuran s umata,tid 

yellan drus maṭi : Ad  nesnerni tussna  ɣef umezgun yuran s teqbaylit 

akken ad nissin tulmisin-ines wa ad nesɛu tamuɣli tamatut fell-as. 

         Rnu ɣer waya, amezgun d tawsit i nḥemmel, nekkat yal tikkelt ad 

negzu ugar fell-as, ihi tazrawt-a d tagnit akken add nesnerni 

timussniwin-nteɣ deg taɣult-a. 

2.5.Asteqsi agejdan 

D acu i d iferdisen iḍrisanen ɣef tebna tceqquft-a n umezgun ? 

2.6.Turda 

Mi nekcem ɣer wannar nufa-d dakken taceqquft-a tes3a azal deg tmetti 

,ihi d tacqquft id neɛreḍ ad nesfhem acu id yeglan deg-s. 

Mi neɣra  tceqqut-a nufa-d dakken tesɛa  iferdisen i drisanen ɣef wacu 

tebna gar-asen ad d nebder : 

 Iskkiren akked d isuyas 

 Tigawin 

 Tallunin ( tallunt n wadeg, tallunt n wakud) 

 Iwudam 

 Adiwenni 

 Isemliyen 

 Kra n tulmisin tiḍrisanin 

2.7.Tizrawin deg unnar n umezgun  

Ma nemuqqel ɣer leqdicat id-yellan deg tsedawiyin, ama d iktayen n 

master, magister neɣ n doctora deg yiseggasen yezrin ur llint ara aṭas n 

tezrawin ɣef wayen yerzan amezgun neɣ tazrawt i uḍris n umezgun, gar 

leqdicat id negmer :  

 Tizrawin n magister  

 Laoufi Amer« réécrtture, traduction et adaptation en littéra-

ture kabyle :cas de si Leḥlu de mouhia »tasdawit Mulud 

Mɛemri,Tizi uzzu 

 Moulai Zoulikha  « contribution a l’étude du théâtre de Mou-

hia (1950-2004) :le cas de « SINISTRI »Tasdawit n bgayet 

,2012,2012 

 Deg-s tawwi-d awal ɣef tawilat n usuɣel i yexdem muḥya deg 

tceqquft n umezgun « SINISTIR » 

 Tizrawin n master  

 Oughlisi Aicha  « agmar d uglam n tmezgunin yuran s 

teqbaylit », Tasdawit n bgayet,2016,2017. 

 Chouimet Ali,Guettaf mohmed  « amezgun aqbayli deg tsekla 

n tmaziɣt, Tasdawit n tubiret,2010,2011 

 Tizrawin n duktura  

Farida Hacid, etude sur un homme de lettre et de théâtre d’expression Ka-

byle : le cas de Muḥend u Yeḥya (1950-2004), s lmendad n Kamal Boua-

mara), 2019, tasdawit Tizi Ouzzou, deg-s tewwi-d ɣef tudert n Muḥya d 

umecwar-is deg tsekla, akken daɣen id tgmer kra n yisefra, d tullisin, 

tineqqisin d wayen-nniḍen. 

 

Tagrrayt  

         Deg yixef-a nessaweḍ ad nessegzi iferdisen i cudden ɣer tsenarrayt 

n umahil-nteɣ. 

Deg yixef-ayi nessaweḍ tama tunṣibt ad nar tajmbaden tawsit-a. 

Tazwert 

Deg yixef-a ad d-nawi awal ɣef tulmisin tigensanin n tceqquft n Ɛli d 

Remḍan Aḥwanti n Beɣdad,  ad d nemmeslay ɣef wayen icudden ɣer 

yisekkiren, isuyas akked yiwudam. Rnu ɣer waya ameslay ad yerzu ɣef 

wakud akked wadeg n yal tamezgunt. 

Tasleḍt n uḍris-a ad tili ilmend n iferdisen n tmezgunt deg-s ad neɛred ad d-

nekkes ayen icuden ɣer tɣessa d ugbur. 

3.1.Tasleḍt n tɣessa d ugbur n tmezgunt 

3.1.2.Tasleḍt n tɣessa 

3.1.2.1.Azwel 

D aferdis amezwaru i d nettaf deg yal aḍris, yettili ɣef uqarru n yal aḍris, d 

tekti tamatut n ugbur. Yezmer ad yili d tikti ɣef wayen id d-iteddun neɣ 

tikwal nettaf-it-id d inzi yezmer ad yili d isem n wassaḍ n taḥkayt,  deg 

uḍris n tezrawt-nteɣ fkan-as azwel “Aḥwanti n Beɣdad” 

3.1.2.2.Beṭṭu n tmezgunt  

Aḍris n umezgun am yal aḍris aseklan yesɛa taɣessa iɣef ibedd, deg-s ad naf 

azwel d beṭṭu n tmezgunt. 

1. Asekkir amezwaru (Aḥric amezwaru) : inig n Ɛli, deg-s 3 n 

yisuyas  

2. Asekkir wis sin (Aḥric wis sin): lexdaɛ n Remḍan i Ɛli d lamana is 

d-yeǧǧa, deg-s 2 n yisuyas. 

3. Asekkir wis kraḍ (Aḥric wis kraḍ) : tuɣalin n Ɛli deg-s 6 n yisuyas  

4. Asekkir wis ukuz (Aḥric wis ukuz): turart n 19 n  yiwudam deg-s 7 

n yisuyas. 

5. Asekkir wis semmus (Aḥric wis smmus): taluft-a deg-s 11 n 

yisuyas,yal asekkir s uzwel-is, yegla-d susentel yemgaraden ɣef 

yisekkiren -nniḍen yerna tadlegt yemxalafen ɣef tiyaḍ, iwudam yal 

yiwen s yisem-is seg ussekir ɣer wayeḍ, ɣas akken Ɛli d Remḍan 

yellan deg usekkir amezwaru,uɣalen-d deg uskir wis semmus. 

3.1.2.3.Amseḍfer n yisekkiren 

Win ara i walin tamezgunt-a ɣef usayes ad yefhem beddu neɣ taggara n 

usayes s lxir neɣ cer,yal mi ara yekfu usayes ad yili ccer akken ad yebdu 

usayes ad yili lxir. 

 Asayes n usekkir amezwaru 

yebda s lxir yekfa s lxir,Akken i d-yenna deg tukkist-a : 

“ɣef sin yimdukal Ɛli d Remḍan, Ɛli inig ɣer Tunes ɣer yelli-s yeǧǧa-yas-

d lamana i Remḍan , acku yurga amɣar n yelli-s yenna-yas atan yelli-k ur 

tettuhenna ara deg uxxam ur terziḍ ɣur-s ɣef waya i yebɣa ad iruḥ ɣer 

yelli-s maca yeǧǧa lḥila n uzemmur ɣer Remḍan d lamana iweṣṣa-t ma 

yussa-d ḥed  zenz-it mulac tixxer-as ɣur-k acku ala deg-s i yefka laman 

yenna-yas Remḍan: ekess aɣilif ruḥ di lamanncallah ad uɣaleḍ bxir” 

(aḥric 1) 

 Asayes n usekkir wis sin : yebda s lxir yekfa s ccer. Aya nezmer 

ad t-naf deg umeslay n umeskar. 

“asmi iruḥ Ɛli yeǧǧa-d lamana i Remḍan i yesɛan ṣṣfa d neyya mi ɛeddan sebɛa n 

yiseggasen Ɛli ur d-yuɣal ara yenwa umdakel-is Remḍan yemmut,yiwen wass 

yenna-yas i tmeṭṭut-is: ɛella-ɣed imen-si, mi yewwa imen-si bdan tetten ala 

tameṭṭut-is Ɛica i yegguman acku tecahwad i ɛeqqayen n uzemmur yekker 

Remḍan ad yekkes deg lḥila-nni id-yeǧǧa Ɛli maca Ɛica teggul ur tečči deg-s 

acku d lamana n umdakel-is, taswiɛt Remḍan iɣur-it ciṭṭan yerfed aɣummu i 

lḥila-nni yuffa-d idrimen dɣa yebda yettcemit deg Ɛli syin yeddem asurḍi-nni 

yerna azemmur-nniḍen acku winna yeɣmel.” (Aḥric 2) 

 Asayes n usekkir wis kraḍ : yebda s lxir yekfa s ccer aya 

nezmer ad t-naf deg umeslay n umeskar 

“ɛeddan wussan yexdem Remḍan taḥanut s idrimen-nni mi id yuɣal Ɛli yeẓra-t 

Remḍan iteddu-d ɣur-s yewhem acku yuɣal icab ur t-yeɛqil ara,  mi id-

yewweḍƐli yenna-yas Remḍan: atan defir uxxam iruḥ Ɛli yewwi-d laman-ines mi 

yewweḍ axxam yufa ala azemmur yuɣal ɣer Remḍan yenna-yas reyyi-d idrimen-

iw s tin n lxir mulac ad ttareɣ ɣer ccreɛ maca Remḍan yuggi yenna-yas ala 

azemmur id t-ǧǧiḍ tuffit-it-id ma tebɣiḍ ad tuɣal ɣer ccreɛ aqlin din,dɣa i ceyyeɛ 

Ɛli ɣer lqaḍi mi id yewweḍ yewwi-d lexbar dacu yeḍran,yenna-yas i Ɛli :ma 

tesɛiḍ inigan yenna-yas Ɛli: d nek id inigi acku Remḍan-a walaɣ-t d argaz yeṣfan 

ur ixeddaɛ ara, maca lqaḍi yefka lḥeq i Remḍan.”(Aḥric 3) 

 Asayes n usekkir wis ukuz : yebda s ccer yekfa s ccer, aya 

nezmer ad t-naf deg umeslay n umeskar. 

“syin akkin Ɛli iruḥ ɣer lǧameɛ iwakken at taddart ad cahden mi i ruḥ ɣer ccix Harun 

Racid yenna-yas: maca ccix Harun yewqeḥ amek yexdem i temsalt-a acku d tamsalt 

iwaɛren aṭas, ɛeddan wussan qqimen warrac n taddart  leɛben  nnan-as: ilaq  ad 

nelɛeb taqsit-nni n Ɛli d Remḍan nek d lqaḍi n warrac kra d imusnawen n uzemmur.” 

(Aḥric 4) 

 Asayes n usekkir wis semmus : yebda s ccer yekfa s ccer aya 

nezmer ad t-naf deg umeslay deg umeslay n umeskar. 

“mi d-iɛedda Harun Racid yeẓra amek leɛben warrac-nni yenna-yas i Ǧaɛfeṛ : “awi-d 

aqcic-nni i yerran i man-is d lqaḍi n warrac acku d netta i d-yufan tifrat i temsalt-nni n 

Ɛli ma dyemma-s n weqcic-nni tuggad ɣef mmi-s tenwa d kra i yexdem maca tufa ala 

lxir. dɣa yenna-yas Harun : ruḥ awwi-d Ɛli d Remḍan d kra n yimusnawen n uzemmur 

akked lqaḍi, ma daqcic-nni yuggad maca Harun Racid ihedden-it-id yenna-yas : dacu i 

yebɣa ɣur-s terna yebɣa d netta ad iḥekkmen ɣef temsal-a n Ɛli d Remḍan . mi id- 

wwḍen yebda Ɛli iḥekku-d amek tella taluft, umbɛad yuɣal umeslay ɣer Remḍan cwiṭ 

yenna-yas uqcic-nni : i Ɛli ilaq ad awwiḍ lḥila deg i yella uzemmur syin yewwi-itt-id Ɛli  

yekker Remḍæn yenna-yas: d tidet d tayi id lḥila-nni ma d imusnawen imi i ɛerḍen 

azemmur-nni uffan-t d ajdid ala sin n yiseggasen i ɛedan fell-as, dɣa din yakan yenna-d 

Remḍan anda llan idrimen-nni,  syin iruḥ Ǧeɛfer yufa-ten deg uɣerab iselɣiten .din 

yakan ḥekmen ɣef Remḍan lḥebs akked laɣrama,Ɛli yewwi idrimen-is, ma d lqaḍi-nni 

yenna-yas Harun Racid : ilaq ad t-isineḍ amek ad t-ḥekmeḍ ɣef yiwen, ma d aqcic-nni 

fkan-as tayemmust n lwiz.” (Aḥric 5) 

3.1.2.4.Isuyas n tkesna (lexdeɛ)  

 Tmezgunt-a akken id-nenna deg tazwara ,d tammugit d takesna, deg-s kra 

n yimzegren n  lexdeɛ yessexdem-iten akken ad yefk udem i cemten i 

tmezgunt yebnan seg tazwara ɣer taggara ɣef twaɣit yuɣen Ɛli d umdakl-is 

Remḍan, yekfan s lexdaɛ n lamana is d-yeǧǧa.  

Yesseda-d  kra n tenfaliyin n lexdeɛ ama s lfaɛayel neɣ s wawal, gar 

tenfaliyin n lexdeɛ ad nebder : 

 Deg usekkir wis sin mi id-yenna Remḍan : “Ah!..Ah!..Acu-t 

wagi???Arju...arju ziɣ ..! Iwwah ! fehmeɣ tura taḥṛaymit n Ɛli ! ɣef aya-gi ur 

yebɣi ara ad as-zzenzeɣ tuggi-s uzemmur!Ah! Aḥṛaymi!Yugad ad t-yeǧǧ deg 

uxxam-is ad as-takren” 

“Waya baba! Waya baba! Adyefk Rebbi lɛar i wi is- izemren ! Nekk ur as-zmirɣ ara!” 

“Argaz-agi yeskiddib! Ur ẓẓriɣ acu yellan di lḥila-s,” 

“aḥeqq Rebbi, ma kkesɣ-as elɣemm i lḥila yeǧǧa wergaz-agi ɣuri”aya deg usekkir wis 

kraḍ i yeḍra”. 

 Dwaṭas-nniḍen i disbeyinen awalen akked tiḥerci i sexdem Remḍan 

ula d tameṭṭut-is yeffer fell-as am akka: 

“Aḥraymi” 

“Teḥraym-it n ɛli” 

 Asmi id- yenna : deg usekkir wis sin “ i tura acu xeḍmeɣ ?as er-eɣ lɣemm i 

tuggi , ad t-erreɣ s amkan-is, akken ur iyi-d-twali ara tmeṭṭut-iw , axaṭṭer tilawin , 

bezzaf meqqrit iqemmac-nsent! Tezmer as - tini ddmeɣ-d deg-s!...” 

 Asmi ibdel azemmur iɣmlen s uzemmur ajdid yenwa-yas tiḥrci i 

yeḥrec, deg usekkir wissin 

 Anef ... Yeshel ṛṛay : Ad d-aǧweɣ azemmur, ad tt-ččaṛeɣ, ma d ayen yellan deg-s, ad s-

geɣ leqrar. Ma yuɣal-d Ɛli -ala Ṛebbi i yeẓran - S ya s imir-nni, ad d-yerɣel uzemmur, ad 

d-yerku ... Lḥaṣul, yeǧǧa azemmur, ad d-yaf azemmur. Ur yewqim ara ṭṭbeɛ i mkul 

aɛeqqa akken ad t-id-yaf fell-as ! .. D ay-a ar ad iniɣ ! 

 

3.2.Tasleḍt n ugbur  

3.2.1.Iwudam 

Sɛan azal meqqren deg lebni n tmezgunt, ur tezmir ara ad tili tmezgunt 

mebela iwudam. 

Tamzgunt-nteɣ tbed ɣef yiwen n uwadem agejdan imi ineḍruyen fell-as id 

ḍran ad d-naf ɣer tama-s iwudam isnanayen id yellan d sseba n kra n 

yineḍruyen. 

 Awudam agejdan 

Ɛli : fell-as akk i ttezin-t tedyanin, d yiwen n urgaz yettwaxedɛen sɣur 

umdakel-is deg lamana is-d-yeǧǧa. 

 Iwudam isnanayen: d iwudam-nniḍen id yekkin deg tmezgunt 

yezmer ad ilin kra d ifardisen imarwayen yezmer d nutni ad d-

yawwin tifrat. 

1. Remḍan : damdakel n Ɛli i xedɛit deg lamana is-d-yeǧǧa. 

2. Ɛica :d tameṭṭut n Remḍan. 

3. Bu-yleɣman : d win i yewwin Ɛli ɣer Tunes. 

4. Amectari : d win i yettaɣen sselɛa nRemḍan deg tḥanut-is. 

5. Elqaḍi : d win ɣer wacu i ruḥƐli deg tazwara ad yecekti ɣef 

Remḍan. 

6. Inagan : d cchud n Ɛli i yewwi ɣer ljameɛ ameqqran. 

7. Harun Racid : d win i ferrun timsal (tilufa) sidi, sayed. 

8. Ǧeɛfeṛ : dacrik n Harun Racid. 

9. Ɛumar :  damɛiwen n Harun Racid. 

10. Aqcic : d mmi-s n tmeṭṭut-nni id snulfan lleɛba-nni. 

11. Arrac : d weyaḍ i leɛben d uqcic-nni. 

12. Imussnawen n uzemmur : d widak i snen leṣnaf n uzemmur 

akked asma ad yexṣer aceḥal n lweqt is-ilaqen. 

13. Tameṭṭut : d yemma-s  n  uqcic-nni id i leɛben laɛba-nni akked d 

warrac-nni. 

14. Ferḥat : d amussnaw n uzemmur. 

15. Qeddur : d amussnaw n uzemmur. 

16. Aɛessas : d win yettɛassan deg ljameɛ 

17. Lqaḍi warrac : d mmi-s n tmeṭṭut-nni i leɛben laɛba-nni. 

18. Cix Saleḥ : iɛus ayen fi tmcaraɛen. 

3.2.2.tigawin 

Deg tewsatin n umugget aḍris yebḍa d tigawin (actions) seld asegzi-a ad 

neɛreḍ ad nebḍu aḍris-a ɣef tigawin (l’exposition, le noeud, le dénouement). 

 Asenked (l’exposition) 

Aḥric-a yettili-d d asissen n yiwudam d twuri n yal yiwen,  d wakud akked 

wadeg ideg id-ḍrant tigawin d usentel iɣef ara d-yawi, deg-s ibeddun 

tbanen-d wuguren. 

Deg uḍris-a (l’exposition) tebda seg uḥric amezwaru, yussa-d d asissen n 

uwadem agejdan d yissalen akk icuden ar ɣur-s (anda i yefka Ɛli i wumdakl-

is Remḍan lamana ...), sin akkin llant-d kra n tenfaliyin id yettaken tikti ɣef 

wuguren ara d-yellin deg wayen id iteddun. 

Amedya 

Ɛli :“D ayen isehlen ar ad k-ssutreɣ, lakin muqqel ma ur itteffeɣ ara lexber, ɛlaxaṭer 

annect-a d lbeḍna,d lbeḍna tameqqrant ... Ihi bɣiɣ ad d-tekkleɣ fell-ak yiwet lḥaǧa, ad tt-

ǧǧeɣ d lamana ɣur-k,” 

 Tikerrist (le noeud) 

D aḥric id d-yeṭṭafaren asenked deg-s id d-beddun ineḍruyen n taḥkayt, 

yettnarni wugur igellu-d yid-s iwudam imaynuten.Deg uḍris-a iban-d 

wanect-a segmi id d-tuqten ɣef Ɛli, asmi icekta ɣef Remḍan asmi isyuker 

lamana is d yeǧǧa, tagnit-a tebda seg uḥric wis ukuz. 

 Tifrat (le dénouement) 

 D tifrat n wuguren id ibanen deg “le noeud”, tettili-d tifrat ɣer 

wayen yelhan neɣ ar wayen n dirri, d isuyas ineggura n tmezgunt. 

Amedya seg uḍris-nteɣ :  

Haṛun Rracid : 

“Ur bɣiɣ ara ad k-ḥekkmeɣ s lmut i mi yella win i k-id-icufɛen, lakin ha-t-a wakken i k-

ḥekkmeɣ : ad tezziḍ deg umkan n userdun aɣaref n lemɛinsla n Ɛli ala ma izeḍ ɛecr-alaf 

n txuba n uzemmur am tin i deg i s-tukreḍ idrimen ... Kečč, ay aqcic, yeɛṭik ṣṣaḥa ɣef 

lefhama-k d leɛqel-ik, ddem taxriḍt-agi yeččuren d lwiz, ssefreḥ yes at uxxam-ik ! ...” 

Tifrat n tmezgunt-a tellad s wayen n diri. 

Ɛli yewwi-d lḥeq-is ma d Remḍan ḥekmen fella-s s lḥebs iban-d lḥeq ɣef 

lbaṭel sufus n Harun Racid deg ljameɛ ameqran. 

3.2.3.Asentel ( Azal n lamana) : deg tmezgunt-a amaru yeɛreḍ ad yefk azal 

i kra n wayen yerzan lamana akka am : 

 Azal n lamana deg tmetti, laman i yettunfken gar yemdukal iban-d 

waya mi i d-yenna Ɛli deg usekkir amezwaru: “Ihi bɣiɣ ad ttekleɣ fell-ak 

yiwet  n lḥaja, ad t-ǧǧeɣ d lamana ɣur-k;” 

 Azal n lwaɛd mi is-yenna Remḍan deg usekkir amezwaru : “Akken it- 

yeǧǧa ufus-ik ara t-id-yaf ! ttekleḍ ɣef Rebbi.” 

 Asexdem n sidi, sidi lqaḍi i win yeḥkmen ɣef temsal n tkerḍa d 

imenɣeyen deg tmetti neɣ deg taddart,Ɛli : “Asidi lqaḍi” 

 Lamana tesɛa azal deg tmetti, dɣa iban-d waya mi d-usan lqaḍi, 

Harun Racid, d imussnawen n uzemmur ad ẓren amek ad frun taluft-

nni n Ɛli d Remḍan. 

 Harun Racid ur iqbbel ara lbaṭel ɣef lamana n Ɛli is i twakren sɣur 

Remḍan.“D win ! anda ara k-yeɛṛq ? Eɛni yeẓra amek tella ddeɛwa ? yeḥkem 

kan akka s-lbaṭel;” 

 Azal n lḥeq deg tmetti ula d Harun Racid i beyyen-it-id mi is-yenna 

ilqaḍi-nni  deg usekkir wis semmus : “Ma d kečč a lqaḍi, tuklaleḍ 

timeṛẓiwt imi tḥekmeḍ s elbaṭel. Ur tsetḥaḍ ara ? aqli ak weṣṣiɣ: ssya d assawen 

ma tebɣiḍ ad t-ẓṛeḍ elḥeq, smeḥsis i wwarrac imecṭuḥen, Eɛla xaṭer acḥal d abrid 

seg-sen ay d-ettffeɣ tidett.” 

3.2.4.Tallunt d wakud 

Tallunt 

Tallunt n umezgun am wakken i d-nenna yakan deg yixef n teẓri d adeg id-

yemmalen anda tḍerru tigawt, damkan id yesmlilen imyurraren yebda ɣef 

sin n leṣnaf :  

 Tallunt tamuggit (l’espace dramaturgique) 

D tallunt tasugnant, ur telli ara deg tillawt yesnulfay-itt-id umeskar mi 

ara bdun waṣaḍen turart ( c’est le lieu de la représentation.),  Deg uḍris-

a amsawal yesxdem sin n yidigan igejdanen ideg teḍra taḥkayt-a, 

Beɣdad d amkan yellan deg tidet akked d ljameɛ Amaqqran d amkan id 

yesugen ur neẓri ara ma yella deg tillawt, sin akkin yessaxdem idigen 

iwuranen am : Tunes d amkan anda inag Ɛli ɣer yell-is, Taḥanut d 

amkan anda yexddem Remḍan  ildi-t s yiḍrimen n Ɛli iznuzay selɛa. 

 Tallunt n ussayes (l’espace scénique) 

 D aḥric n umezgun anda id yettili uhanay, tallunt-a tesɛa tilisa anda id 

xedmen waṣaḍen tigawin ( tallunt tilawayt). 

Akud 

Ulac tamezgunt ur yesɛin ara akud imi d netta id yeskanen melmi id ḍran 

-t tigawin. 

Akud n tmezgunt-a yeḍrasbaḥ ayen id yettbeyinen anect-a daya : 

Imerna n wakud :Axxir,  Ass-a ,  Teswiɛt,  Tura,  Zik.  

Amedya 

- Ɛli : Axxir, a Remḍan! Ass-a ruḥeɣ-d ɣur-k, ad ak- ẓureɣ . 

-Ɛli : Akka i tenna teswiɛt. 

-Remḍan : Eyya tura ad teqqimeḍ. 

-Ɛica : Yewjed zik igg-ewwa! 

3.2.5.Adiwenni 

D aḥric n tmezgunt, d ameslay id yettilin gar yiwudam, deg uḍris n 

tmezgunt  yettili-d   aṭas n udiwenni. 

Amedya 

Yiwen umectari : 

“Wa Remḍan ! Ha-tt-a-n teččuṛ tḥanut-ik d sselɛa ! Ad d-ibarek Ṛebbi ! Kulci yella ! Ur 

ixus ucemma ! Akka kan i d lbiɛ-u-ccra !” 

Remḍan : 

Iḍelli kan i yi-d-tewweḍ sselɛa, wanag yili ur tettafeḍ ara taḥanut teččuṛ akka, a beɛda di 

lweqt-a, qḍu-d imir-nni ad tzenzeḍ imir-nni ... Aṛju ... ula ma theḍreḍ awal-ik d ame-

qqran, anwa wi-hin ? Ah ! Waqila d Ɛli !   

Amectari : 

Ih ! D winna, ulad nekk ɛeqleɣ-t ! 

Remḍan : 

Wa ya baba ! I tbeddel ṣṣsifa-s ! Ha-t-a-n icab am tfeɣwet ! Lakin, d netta, ɛeqleɣ-t di 

tikli-s ! 

... 

Ɛli : 

Axxir a Rmeḍan ! Amek i telliḍ ? I lwacul-ik, ma b-xir ?  

Remḍan : 

B-xir, ad fell-ak isal lxir ! Aṭas ay-a ur nemẓer ! 

Ɛli : 

D tidet, ɛeṭṭleɣ ! D ayen, meḥsub ttuɣ tamurt. Lakin, seg mi ẓriɣ yelli, cedmeɣ cwiṭ di 

leɛmala n Tunesda-hin iɛum lbiɛ-u-ccra, daɣen netta wwiɣ-d ayen yekteb Ṛebbi, tura 

aqel-i uɣaleɣ ɣer Beɣdad ... 

Remḍan : 

Iyya tura ad nemsalam, ncedha-k a wlidi ! Tečča-k lɣerba, Ɣilen akk medden temmuteḍ, 

a Ḥafiḍ ! Seg mi ulac lexbar-ik ! Nekk s yiman-iw nneẓmeɣ fell-ak. Lḥaṣul, Lḥemdu-

Llah i mi d tuɣaleḍ b-xir ... Qqim tura ad nsew lqahwa. 

Ɛli : 

Ad k-ibarek Ṛebbi ! Mačči d lqahwa i yi-d-wwin, lameɛna d awal kan i sɛiɣ ɣur-k ... 

Tecfiḍ ɣef tuggi-nni i ǧǧiɣ ɣur-k uqbel ad d-ruḥeɣ s inig ? Yemken tḍur-ik ? 

Remḍan : 

Ur txemmim ara annect-a a gma ! Ferḥeɣ i mi k-rriɣ cwiṭ si lxir i yi-txedmeḍ , ma d tug-

gi-k, ur iyi-tḍur ara abadan ! 

Ɛli : 

Tura i mi d-uɣaleɣ, ur bɣiɣ ara ad k-ɛewqeɣ s nnig n wass-a akkin, err-iyi-tt-id ad tt-

awiɣ yid-i. Ad k-ibarek Ṛebbi, ur tettuɣ ara lxir-ik ! 

Remḍan : 

A wer iketteṛ Ṛebbi lemziyya-w, d ayen ixeddem uḥbib i wayeḍ. Tura a mmi, lamana-k 

tella, ɛeddi ddem-itt, ha-tt-a-n deffir n tḥanut, anda i tt-yeǧǧa ufus-ik ad tt-tafeḍ akken i 

nehdeṛ ass mi truḥeḍ ! 

Ɛli : 

Ad k-ihenni Ṛebbi ! Ur ttafeɣ ara aḥbib am kečč ! 

Remḍan : 

Ay aluf ! Ay Aluf ! Acu i d-yerran daɣen wa-hin ? .. I ... Wah ! I tura nekk, amek ar ad 

xedmeɣ ? ... Ayya ! Anef ... m-beɛd ad d-waliɣ, ttḍebbiren akk medden iqerra nsen ! 

Ɛli : 

Beqqaw-ɛla-xir a Remḍan ! I k-ttarraɣ di lxir ! Ula d kečč, ma yella kra i teḥwajeḍ, aqel-

iyi ɣur-k ! Ur ttagad, am ass-a am azekka ! 

Remḍan : 

I tura, mi ar ad yaf idrimen-is ttwakksen ... Neɣ ad d-iwwet agejdur ! Ad d-yuɣal ɣur-i ... 

ad i iyi-icukk neɣ ad d-icetki yes-i ɣer leḥkem ! Amek ar ad s-iniɣ ? ... Aṛju ! Ẓriɣ 

lwajeb ar ad s-rreɣ, ur iyi-ttaṭṭaf ara, zemreɣ i yiman-iw ! 

Ɛica : 

Anwa wa-hin yeffɣen tura ? 

Remḍan : 

D amectari am wiyaḍ ! Acimi i testeqsayeḍ fell-as ? 

Ɛica : 

Ad s-tiniḍ d Ɛli, Ɛeqleɣ taɣect-is ! 

Ayya ! Ula d ta-hin daɣen ad i yi-d-ternu aɣbel-is ! Mi ar ad testeqsay win d-ikecmen d 

win ur nekcim ! 

Ɛica : 

Ha-tt-a-n tuggi-nni n Ɛli ulac-itt ! Ur i yi-teḍhir ara deg umkan-is. Ɛni iceggeɛ-d ɣur-s ? 

yewwi-tt ? 

Remḍan : 

Ih ! ih ! ... Iceggeɛ-d ɣur-s ! Fkiɣ-tt ... Ffeɣ-iyi s ya tura ! Terẓiḍ aqerruy-iw ! Cɣel d 

cceɣl-im !!! 

Ɛli : 

Muqel s uday ! S imekreḍ ! Yexdem-iyi-tt meqqret; ɣileɣ d argaz lɛali, yekṛeh leḥram, 

yeṣfa : ziɣ netta yeɣleb wid yesqi tiɛendi-tizi ! Yečča-yi kra i jemɛeɣ ... Anef-as ! Tura 

ad t-awḍeɣ ! ... Ma yera-yi-ten-id, akken axir, ma ulac, ad s-timɣur ddeɛwa ! ... Ur 

wehhem ara mi tura i d-uɣaleɣ, ufiɣ yiwet lḥaǧa ur i yi-neɛjib ara, ur nwiɣ ara akka ad 

teḍru ! Ihi tura ad nemsefham ! Tuggi-nni i yi-d-terriḍ, d tidet d tin i ǧǧiɣ ɣur-k, ur tbed-

leḍ-tt ara, lameɛna ay aḥbib, mačči d azemmur i xezneɣ deg-s, akken i k-nniɣ uqbel ad 

d-ruḥeɣ, d idrimen i tt-ččuṛeɣ, ɣummeɣ-tt s ufella s uzemmur ; mi i yi-tt-id-terriḍ, duṛu 

ur t-id ufiɣ ara deg-s. Tura ini-yi-d ma teḥwajeḍ-ten deg yir teswiɛt, teddmeḍ-ten, ulac 

uɣilif, reṭṭlen akk medden, ala Ṛebbi i yekfan iman-is ! Ur k-nniɣ ara err-iyi-ten-id tura, 

kkes-iyi kan aɣbel ɣef wannect-a ! 

Remḍan : 

A Ɛli ! Ẓriɣ akk ar ad i yi-d-tiniḍ !!! Ɛla-xaṭer; di lweqt-a; ma txedmeḍ lxir ad k-yuɣal d 

ixmir ! Lakin, ay aḥbib, fkiɣ-ak tasarut n uxxam ass mi truḥeḍ,tserseḍ lamana-k , dwass 

mi d-tuɣaleɣ tewwiḍ-tt, ur tembbawel ara deg umkan-is, ur s-yekkis ḥedd lɣemm ! Acu 

tebɣiḍ niḍen ? Ayen i teǧǧiḍ deg-s ad tafeḍ, a ma d ddheb a ma d azemmur. Tura a mmi 

ruḥ b-sslama, ala lxir i yellan gar-aneɣ ! 

Ɛli : 

Nniɣ-ak xzu Cciṭan ! 

Remḍan : 

Ad t-yexzu Ṛebbi, yenɛel-it !!! 

Ɛli : 

A wlidi, cci n ddunnit d lfani, kulci yettfakka, a ma d leḥlal, a ma d leḥram, tura err-iyi-d 

ayla-w, neɣ ini-yi-d tettalaseḍ-iyi ! 

Remḍan : 

Acu yi-tettalaseḍ a mmi ? Ala lxir d rrbeḥ ! Ttu lehḍur-a ! Win ar ad-yeslen ad d-iɣil d 

tidet ! 

Ɛli : 

Mačči d wid n lekdeb i la k-n-heḍreɣ ! Nekk ur ḥemmleɣ ara ccreɛ, ttif ad nefru s lxir, 

yerna yelha-ak i kečč ! 

Remḍan : 

I ma newweḍ ɣer ccreɛ, d acu ar ad yeḍrun ? Ur ugadeɣ ara i mi ṣeffeɣ iman-iw, ala lxir 

d wayen yelhan i xedmeɣ ... 

Ɛli : 

Ma newweḍ ɣer ccreɛ, ad d-ẓren akk medden ayen i txedmeḍ, i mi k-ẓran zik teṣfiḍ, tura 

ad k-ḥeqqren irkel ! 

Remḍan : 

Akken ṣfiɣ zik i ṣfiɣ ass-a ! Ad i yi-sḍer Ṛebbi ɣer-s akk d-lɛibad-is, mazal nca-Llah ad 

d-msewwaqeɣ d yimdanen lɛali ! 

Ɛli : 

Ma ssuksen-ak-d tukerḍa medden, mačči mazal ad k-amnen, ur iqeṭṭu ḥedd fell-ak, d 

ayen i k-yefka Ṛebbi ! Annect-a, ur k-t-bɣiɣ ara. Tura err-iyi-d ayla-w neɣ ad k-id-

senḥecmeɣ gar medden sdat lqaḍi ! 

Remḍan : 

Tserseḍ lḥila-k ɣur-i s ufus-ik, tewwiḍ-tt s ufus-ik, ur ẓriɣ s ani ! ... 

Ɛli : 

S ani ? Ur wwiɣ ula s axxam, tama n uxxam-ik i s-kkseɣ lɣemm i tuggi ! ... 

Remḍan : 

Ihi, nekk ad k-ffkeɣ rbeɛ-meyya duṛu ! Ha-t-a urgaz a lmumnin !!! 

Ɛli : 

Lemmer ur k-tent-ǧǧiɣ ara ass mi ruheɣ; yili ur ad k-d-qqareɣ ara assa ! Mačči d 

ameɣbun i lliɣ, meɛna m-kul yiwen meɛḍur ɣef wayla-s ... 

Remḍan : 

Ɛni tenniḍ-iyi-d ass mi i yi-tt-id-tefkiḍ llant deg-sent rbeɛ-meyya duṛu, d ddheb neɣ d 

lfeṭṭa ? Kečč, ur telliḍ sdat-i, nekk, ur ẓriɣ acu yellan deg-s. Tura wehmeɣ acu i 

teṭṭalabeḍ deg-i ! 

Ɛli : 

D afus-iw i tent-iḥesben, i tent-yerran ɣer lqaɛ n tuggi, kemmleɣ ččuṛeɣ-tt s uzemmur. 

Ur iyi-tgir tmara ad d-skiddbeɣ fell-ak ! 

Remḍan : 



Ixef wis kraḍTasleḍt 

 

38 

Keččini tzemreḍ ad tinid mačči kan rbeɛ-meyya duṛu i yellan deg-s, la meɛna teččur d 

ddheb d lyaman i k-ukreɣ ! Lḥaṣul a mmi, nekk ur ḍiseɣ ara lḥila-k ! 

Ɛli : 

Ihi, s ani qqlen yidrimen ? Ɛni uɣale, d ifrax ad d-afgen waḥed nsen !! 

Remḍan : 

Di leɛnaya-k, tixxer-iyi s ya ! Tesnejmaɛeḍ-d akk lɣaci sdat n tḥanut-iw, ɣilen d acu 

yeḍran. Terẓiḍ aqerruy-iw. Ruḥ b-sslama, akken i k-yehwa txedmeḍ ! 

Ɛli : 

Tura nekk ayen yellan deg ufus-iw xedmeɣ-t, tugiḍ ad nefru s lxir ! Aṛju ad twaliḍ ... 

Way aqcic ! ... Ruḥ ini-as i lqaḍi ad d-iruḥ ! Ẓriɣ-t ya-agi sgellin di lqahwa-inna taḍefrit, 

ini-as ḥwajeɣ-t, kečč ad k-fkeɣ lḥeqq-ik mi ad tuɣaleḍ ... kenwi a lɣaci, sebṛet, ad wen-

ḥkuɣ acu i yi-yexdem umexluq-ayi s ssebba d ar ad yaweḍ lqaḍi ... Tessnem akk taqsit n 

uccen ?! Zik yella wuccen d bnadem, yelsa llebsa n ufellaḥ, iruḥ ad d-yecrek. Yewweḍ 

ɣer yiwen umeṛkanti, yemsewweq yid-s, winna yettkel fell-as taqeḍɛit uɣelmi. Azekka-

nni yebra-as ad tkes. Ar mi d tameddit, yeṛja bab n uxxam ad d-yas ufellaḥ, ... ulac ! Seg 

mi d-yeɣli lmeɣreb, yessefqed s ayla-s, yaf-n ... ur d-yeqqim acemma di teqḍiɛt-is. Uc-

cen yuɣal d uccen, ayen yečča di lmal yečča-t, ayen niḍen yenɣa-t ... Akka i yi-yexdem 

urgaz-agi i umi fkiɣ laman ! Jeɛleɣ-t d argaz lɛali, umnen-t akk medden, ula d nekk 

umneɣ-t, yuɣal ula d netta am uccen-agi i ɣef i nehḍer i d-yelsan llebsa n ufellaḥ, yečča-

yi lamana-w ! ... 

 

3.2.6.Isemliyen  

Akken i d-nenna deg yixef n teẓri, dayen yerzan tigawin d isɣalen d iḥulfan 

n yiwudam. 

 Asemli Agejdan 

D asemli i d-yettaken assaɣ ijmɛen gar yiwudam n tmezgunt, yettak-

d kra n tugniwin ɣef  yiwudam. 

Amedya 

Deg usekkir amezwaru, asayes amezwaru : 

Ɛli : d amedakkel n Remḍan.  

 Asemli awuran  

“ Asemli-a d “imenfi n umeslay” yammal-d yal tikelt anwa id- 

yettmeslayen, yemmal-d daɣen beṭṭu amugan (dramaturgique) n 

uḍris” 

Amedya 

Asekkir wis ukuz  

Tameṭṭut : Berka-w a tarwa ! Aṭas ay turarem : hennit-aɣ tura : yyaw ad 

teṭṭsem : d lweqt ! 

Arrac : Arju ad  as-nekkes aqeṛṛu ! i Remḍan ! 

Tameṭṭut : Ar azekka, ar azekka ! Mačči tameddit i neqqen medden!Yyaw tura 

: d ayen ! 

Arrac : Aha kan ! Aha kan ! Ur ttagad ! Azzekka ak neɛmel cceɣl-ik : ur 

tetɛawad ara i tukkeṛḍa ! 

 Asemli anfalan  

Asemli- aya d iwehiyen id ixeddem umuraren ama s umeslay, asɣal 

neɣ (anda ilaq ad yesali taɣect-is ad isuɣ, deg tenfalit n lfraḥ ilaq ad 

d-iban ɣef wudem-is lefraḥ neɣ leḥzen neɣ...) yal tanfalit ilaq ad d-

ban ɣef wudem-is neɣ sut-is. 

Amedya 

Deg usekkir wis sin : asmi yekkes i lɣem-nni  Remḍan yenna-as:     

“a latif ...acut  rriḥa-yagi tamcumt !.. hmm ! a Rebbi nju-yaɣ!.. D ayen, yexṣer 

uzemmur-agi... lameɛna, yemken tefsi lemleḥ, truḥ s alqaɛ : yemken ayen yellan 

ukessar ur t yuɣ wa ra ? Ah!..Ah!..Acu-t wagi ??? Arju... arju ziɣ..! Iwwah 

!Fehmeɣ tura taḥraymit n Ɛli ! ɣeff ayagi ur yebɣi ara as zzenzeɣ tuggi-s 

uzemmur ! Ah ! Aḥraymi” 

Deg usekkir wis kraḍ : asmi id yuɣal Ɛli i walat-id Remḍan yewhem 

yenna-as : “Ay-aluf ! Ay-aluf ! Acu d-yerran daɣen wihin ?.. I... wah ! I tura 

nekk, amek ara xedmeɣ ?.. Ayya ! Anef... umbɛed ad waliɣ : tḍebbiṛen akk 

medden iqrruy-nsen !” 

 Asemli aḍrisan  

D kra n tenfaliyin i semrasen imuraren, sebyanent-d afrayn-is . 

Amedya 

Deg usekkir wis kraḍ 

Remḍan : “Waya baba ! Waya baba ! Adyefk Rebbi lɛar i wi-s izemren ! 

Nekk ur as zmirɣ ara !” 

Ɛli : “Susem kan kečč ! I wimi ara tnekreḍ ? Ur tesɛiḍ ara d-efay-did d accum 

kan ara kicum !... Lḥaṣul, ata yewwiḍ-ed alqaḍi, ara yekssen elbaṭel : ax, kečč 

ay-aqcic ɛecṛa ṣuṛdi d leɛtab-ik!” 

 

3.2.7.Kra n tulmisin tiḍrisanin 

Usan-t-d mseḍfaren-t akken i wata, ad nebder kra deg-sent am isɣalen n 

usigez akked d imerna. 

Isɣalen n usigez : zemren ad sneflen anamek n tefyirt. 

Asɣal Isem-is  Amek i yettaɣ 

di tefyirt  

Tawuri-ines  Amedya  

 

. 

agaz n 

taggara  

taggara  Yemmal 

taggara n tefyirt 

tamseɣrut neɣ 

tafyirt 

tamanaḍit. 

ɛli: Atan 

dacu i yi-d-

yenna. 

? agaz n 

usesten  

taggara Yemmal 

taggara n tefyirt 

n usesten. 

Remḍan: 
Amek tent- 

yuker? 

! agaz n 

ubhat  

taggara  Yemmal 

taggara n tefyirt 

n ubhat i 

yessenfalayen 

:abhat, afrayen: 

tumert,tasnit.... 

ɛli: ziɣ d 

imekreḍ i 

yella! 

, Ticert , ammas Tetteqqen awal ɛica:ɣas 

tafrayt s awal ,asumer 

s asumer... 

aṭas aya deg 

iruḥ , ur 

taẓṛiḍ ma 

yemmut neɣ 

yedder 

; agaz d 

tefrayt  

ammas Tetteqqen sin 

yisumar di 

tefyirt tuddist. 

ɛica: adak-

ḥeqren yak 

medden ; 

wanag 

Rebbi d 

amezwaru  

: sin 

wagazen  

ammas  Mmalent:asegzi 

Inaw usrid deg  

Udiwenni... 

Remḍan: 
taggi : 

ɛeqleɣ-t 

mebla ccek. 

... agaz n 

wagal  

tazwara/ammas/ 

taggara 

Mmalent: 

Timerna 

Agzam n 

umeslay. 

Qeddur: 
yerra 

Ajdid deg 

emkan-is... 

 

a2.Imerna : Amernu d awal armeskil, irennu ɣer umyag neɣ ɣer umernu 

nniḍen i wakken ad d-yernu kra deg unamek nsen ad d nebder kra deg-

sen :13 

Amedya Amernu  Isem-is 

ɛli : Ass-a ruḥɣe-d 

ɣur-k ad ak- zureɣ 

amm emrabeḍ. 

ɛli : akka i tenna 

teswiɛt... 

remḍan : Eyya tura ad  

teqqimeḍ, 

ɛica : yewjeḍ: zik igg-

ewwa! 

 Ass-a 

 

Taswiɛt 

 

tura 

 

zik 

Amernu n wakud 

 

Amernu n wakud  

 

Amernu n wakud 

 

Amernu n wakud 

Remḍan : akken it 

yeǧǧa ufus-ik ara tt-id-

yaf! 

Remḍan : akka kan id 

lbiɛ w-eccra! 

Akken  

 

 

akka 

Amernu n tɣara 

 

 

Amernu n tɣara 

                                                           
13Kebir Boussad, awfus n tutlayt tamaziɣt, Ed asqamu unnig n timmuzɣa, 2011, p84,p358. 

ɛica : ɣas aṭas aya deg 

iruḥ , ur tezriḍ ma 

yemmut neɣ yedder 

ɛica : kker ammi, ad 

neffeɣ cwit ɣer berra  

Aṭas 

 

 

cwit 

Amernu n tesmekta 

 

 

 

Amernu n tesmekta 

Remḍan : d Ɛli-nni 

ameɣbun ad yerzu ɣef 

yelli-s di-hin 

ɛica : kker ammi, ad 

neffeɣ cwit ɣer berra 

remḍan : Di-leɛnaya-

k, ttixxer-iyi ssya 

 

di-hin 

 

 

berra 

 

ssya 

Amernu n wadeg 

 

 

Amernu n wadeg 

 

Amernu n wadeg  

Remḍan : Anɛam a 

sidi, d tagi 

Irkel : Yerbeḥ a sidi! 

Lqaḍi n  wwarrac : Ih , 

a sselṭan, d nekk  

Anɛam 

 

Yirbaḥ 

 

Ih  

Amernu n tilawt 

 

Amernu n tilawt 

 

Amernu n tilawt  

ɛli : kečč ur tseḍḥaḍ 

ara ? 

ɛli : taqcict meskint 

ala i meṭṭawen i 

tessawaḍ  

remḍan : niɣ mačči 

delweqt-is! 

Ur........ ara 

 

Ala  

 

mačči 

Amernu n tibawt  

 

Amernu n tibawt 

 

Amernu n tibawt  

 

Tamacahut: yebeder-d Ɛli tamacahut n wuccen i wakken ad yewwet 

Remḍan d lqaḍi s lemɛun yenna-yas :“Tessnem akk taqsiḍt n  wuccen !? Zik yella 

wucen d bnaddem; yelsa lebsa n ufellaḥ, iruḥ adyecrek. Yewwi-d ɣer yiwen d amerkanti, 

yemsewwaq yid-s : winna yettkel fell-as taqeḍɛit n uɣelmi : azekka-nni sbaḥ yebra-yas 

ad tekkes. Armi d  tameddit, yerja bab wuxxam a d-yas ufellaḥ,... ur d-yeqqim wacemma 

di-tqeḍɛit-is : uccen yuɣal d uccen : ayen yečča di lmal yečča-t, ayen nniḍen yenɣa-

t...”deg uḥric wis kraḍ. 

Asefru :asefru id nann waracc i lqaḍi warrac yesɛa assaɣ ɣer tagnit anda it-

id-yessekcem. 

Arrac :  Wah!Wah! Niɣ win fell-as asefru: 

“Ɛli bu-nneyya yeǧǧa azemmur yaf azemmur!” 

“Remḍan bu-tḥila yaf tiryalin yeǧǧ tiɛeqqayin!”deg uḥric wis ukuz . 

3.2.8.Tafelwit  

Taceqquft   Aḥric  Isuyas  

Ɛli d Remḍan aḥwanti 

n Beɣdad 

Tesɛa semmus n 

yeḥricen  

Aḥric 1:yesɛa 3n 

yisuyas 

Aḥric 2:yesɛa 

2nyisuyas 

Aḥric 3:yesɛa 6 n 

yisuyas 

Aḥric 4:yesɛa 7n 

yisuyas 

Aḥric 5:yesɛa 11n 

yisuyas 

 

Taggrayt 

Deg yixf-a nessaweḍ nemla-d ama dayen yeɛnan akk taceqquft-a yuran s 

teqbaylit ama tasleḍt ntɣessa neɣ n ugbur. 

Nwala daɣen ayen akk icudden ɣer wayen id-bedreɣ yakkan, ama d isental, 

iwudam, adiwwenni, isemliyen...... 

Tamawt i nezmer ad tt-id-nefk seg tɣuri-nteɣ i tesleḍt-agi, dakken ayen id 

yellan deg-s yugemen-t-id seg tmetti taqbaylit. 

Taggrayt  

Tamatut 

Taggrayt tamatut 

Tazrawt-nteɣ nebḍat ɣef kraḍ n yixfawen, amezwaru d tiẓri deg-s 

newwi-d awal ɣef tadra d umezruy n umezgun tabatu-is akked tiwsatin-

is  sumata. 

 

Ixef wis sin d tasnarrayt deg-s nefka-d timental n ufran n usentel, aseteqsi 

agejdan, turda, iswi n leqdic, deg yixef wis kraḍ nga tasleḍt s telqay i 

yiferdisen  igejdanen s wacu i tebna tmezgunt. 

 

Deg tezrawt-a nena-d ɣef useqteqsi  agejdan id-nefka di tazwara nufa 

dakken taceqquft n umenzgun mačči kan d aḍris-nni  yugten deg-s 

udiwenni, maca d axel n uḍris llan-t waṭas n tlufa it-yessemgaraden ɣef 

yeḍrisen-nniḍen n tsekla rnu ɣer taggara tawsit yerzan tudert n umdan, ihi 

amezgun yettwellih, yettrebi, yettak d tamsirt ɣer taggara nessaram ad yili 

leqdic-a d timernit ɣef  wayen yettwaxdamen, akken dayen i nessaram ad 

ilin-t leqdiczt-nniḍen ugar n wayyi-nteɣ ara yeldin tiwwura i usnerni n 

tewsit n umezgun.  

Ammud 

“Aḥwanti n Beɣdad” 

Ɛli d Remḍan 

 

Ɛli : 

Axxir a Remḍan ! Ass-a ruheɣ-d ɣur-k ad k-ẓureɣ am umrabeḍ, ad nembeqqi 

sslam imi d aḥbib ɛzizen i telliḍ ... ɛlaxaṭer ad d-ffɣeɣ ɛla-beṛṛa ... akka i d-tenna 

taswiɛt ... 

Remḍan : 

Wehmeɣ acu ar ad k-yawin kečč s inig, s wayla-k, s ttrika-k, s ccan-ik, kulci 

yettaweḍ-ik-id s axxam ! Acu i tettqellibeḍ n zzayed ? Tsekkreḍ, anda i telliḍ ?  

Ɛli : 

A gma, ur uksaneɣ ara ! Ay aḥbib, lemmer ufiɣ ad teḍru akken i tt-id-tenniḍ ! 

Lakin annect-a s nnig n lebɣi-w i d-yekka. Inig ad d-inigeɣ s Ṛebbi, lameɛna ur 

ẓriɣ melmi ad d-uɣaleɣ. Akken i s-yehwa i uxellaq ad teḍru .. Ayen i yi-d-

yewwin ass-a ɣur-k, d lbeḍna, d lemḥibba-nni yellan gar-aneɣ, akken ad yi-

teqḍuḍ taɣawsa ar ad k-ssutreɣ ... 

Remḍan : 

Iyya tura ad teqqimeḍ; s akkin ayen yellan deg ufus-iw ad t-xedmeɣ. Hḍer kan 

akken i k-yehwa, waḥed-neɣ i nella. 

Ɛli : 

D ayen isehlen ar ad k-ssutreɣ, lakin muqqel ma ur itteffeɣ ara lexber, ɛlaxaṭer 

annect-a d lbeḍna,d lbeḍna tameqqrant ... Ihi bɣiɣ ad d-tekkleɣ fell-ak yiwet 

lḥaǧa, ad tt-ǧǧeɣ d lamana ɣur-k, lakin ad k-d-ḥkuɣ qbel targit i urgeɣ telt-

meṛṛat ay-a : 

Yewwi-d Ṛebbi yiwen umɣar, d aciban, yelsa-d llebsa tamellalt am udfel ; 

tamart ar agus, yewweḍ deg umeslux. Isekked-iyi-d, iceɛɛel-d allen-is fell-i, dɣa 

nekk ugadeɣ, teccef-iyi-d tidi tasemmaḍt, xcawteɣ ... Ukiɣ-d, sekkdeɣ akka 

wakka anda lliɣn xziɣ Cciṭan, nniɣ-as : ad k-ixzu Ṛebbi yenɛel-ik ! I Ṛebbi nniɣ-

as : acu i tebɣiḍ ɣur-i ? Aqel-iyi d axdim-ik ... 

Remḍan : 

Amek i yella umɣar-agi ? Amek i tga ṣṣifa-s ? Ma ur tcubeḍ ara s abɛed n 

lejdud-ik i ɣef i ḥekkun imezwura ? Yemken wa-agi d lwali neɣ d lmelk ?! Ɛlax-

aṭer tirga am ti-agi, ala i lmumnin i tent-ittak Ṛebbi ! ... Lḥaṣul, mell-iyi-d acu i 

k-yenna. 

Ɛli : 

Ha-ten-i lehḍur-is. Ur k-skiddibeɣ ara deg-sen deg yiwen wawal : 

" Ɣur-k a Ɛli ! Llan-iyi ɣur-k kra n lehḍur : Ssemḥes ! Ɛni tettuḍ yelli-k-nni i 

tefkiḍ i yiwen utunsi ? Nekk d baba-s n uqcic-nni i tt-yuɣen : aggur ay-a seg mi 

wwḍeɣ leɛfu n Ṛebbi. Aqel-iyi ruḥeɣ-d ad k-ɛeggneɣ : ruḥ ad tawwḍeḍ ɣur-s 

axaṭer argaz-is yesɛedday fell-as lbaṭel ; tamɣart-is ur tt-thenni ara. Mi walaɣ 

annect-a, iɣaḍ-iyi lḥal, d ayen ur iqebbel yiwen ! Taqcicit meskint ala 

imeṭṭawen. Yerna, kečč, ur tseḍḥaḍ ara ? Tefkid-tt ɣer lqern n ddunnit mi 

treɣbeḍ idrimen ! Deg wass-nni mačči truḥeḍ ɣur-s ad tseqsiḍ fell-as. Terriḍ 

iman-ik am win yeǧǧan lḥaǧa deg ur yecliɛ ara deg lbeɛd imukan. Kečč aqel-ik-

id tetthenneḍ di tḥanut-ik n Beɣdad, la tettfayadeḍ ; arraw-ik, ur k-d-tewqiɛ ara 

lmeɛna deg-sen, akken bɣun ilin. Ihi, ruḥ tura ad tẓerreḍ yelli-k, neɣ d amcum-ik 

!!! ha-t-a-n acu i yi-d-yenna. 

Remḍan : 

Ad d-yessuffeɣ Ṛebbi targit-ik ɣer lxir ! D aɛeggen i k-d-iɛegggen, aɣ-as awal. 

Ɛli : 

Aṛju ! Ad k-n-kemmleɣ. Uɣaleɣ ndemmeɣ deg wayen i heḍreɣ mi fkiɣ yelli. D 

aɛebbuḍ-iw i imeqqren. Reɣbeɣ idrimen wala ad tt-fkeɣ ad tezweǧ di lɛerc-iw 

anda ar ad tt-ẓerreɣ kul ass. 

Remḍan : 

Ihi ad truḥeḍ ? d ay-a i k-d-yewwin ɣur-neɣ ass-a ? Ma yella kra i tebɣiḍ neɣ ar 

ad tweṣṣiḍ, aqel-iyi ɣur-k ... 

Ɛli : 

Ha-t-a-n i yella. Nekk rrwaḥ, ad d-ruḥeɣ ad tt-id-ẓerreɣ, ɣas d lɣerba. Ur ẓriɣ 

acḥal ar ad n-qqimeɣ. Akken qqaren medden : Ɣef lɣayeb yeḥkem Llah ! Ur 

teẓriḍ amek; ileɣman ur ttafgen ara am leḍyur ; ha-tt-ay-a ccetwa, ad tenseḍ anda 

ur k-yehwi ara, mɛa d yal d ageffur ; llan daɣen iqeṭṭaɛen, imkerḍen ... Mačči d 

yiwen ! 

Remḍan : 

Ad k-yemneɛ Ṛebbi ! Ad ten-ibeɛɛed Ṛebbi akkin nca-Llah fell-ak. Ad k-id-yerr 

Ṛebbi bxir u ɛla-xir. Ass mi ar ad tuɣaleḍ di lehna ... 

Ɛli : 

Ad k-ihenni Ṛebbi ! Aṛju tura ad k-n-kemmleɣ lheḍra ... Axxam-iw d tḥanut-iw 

ad d-sekkṛeɣ fell-asen tiwwura, lakin qqneɣ-as i yiwen weḥbib yuggi-agi n 

uzemmur : Ad k-d-yefk tawriqt i ɣef i yers ṭṭabeɛ-iw, am wagi yellan ɣur-i ... 

wali-t ... Lexlas ixelles-iyi-d ; ma ur iruḥ ara wa-agi, ur tt-ttak i yiwen, ama s 

yidrimen, ama s wayen niḍen. Ɣer qabel di lehna ad d-uɣaleɣ. Ma ulac d nekk ar 

ad izenzen lḥila-agi, ur uqin ara medden ... 

Remḍan : 

D ccerṭ ! Akken i tt-yeǧǧa ufus-ik ar ad tt-id-yaf ! Ttkellef Ṛebbi. Tura, i mi iyi-

d-tefkiḍ lemɛalim n win ar ad tt-yawin, kulci yeshel. Ma d azemmur-ik, aɛeqqa 

ur yettembiwil ɣef gma-s ... ha-t-a-n ɣur-k uxxamanda i k-yehwa sers-it. 

Ɛli : 

Ha-tt-a-n ihi, tura thenneɣ. Lakin ldi-iyi-d tawwurt, a Remḍan, ad d-serseɣ lḥila-

agi anda ur tt-iẓer ḥedd. Nekk ur ttɛeṭṭileɣ ara ad d-ruḥeɣ, ad d-dduɣ d lɣaci. 

Weṣṣeɣ yiwen ad d-iɛebbi lqecc-iw ɣef ulɣem, qrid ad d-yaweḍ ad iyi-d-issiwel 

... 

Bu-ulɣem : 

Wa Ɛli ! Ɣiwel ! Awi-d lqecc-ik ! Ha-tt-a-n terbaɛt tɛedda ! ... 

Ɛli : 

Ha-t-a-n lqecc-iw ihegga deg ubraḥ n uxxam. Ad nruḥ ad t-ṇebbi. Tura ad nem-

beqqi sslam , ay aḥbib; ǧǧiɣ-ken di lehna. Ad ken-id-afeɣ deg wayeḍ ! Beqqaw 

ɛla-xir ! 

II 

Remḍan : 

Yewjed imensi, a tameṭṭudt ? Seqqi-aɣ-d, aqel-aɣ nelluẓ, la nekk la mmi. 

Ɛica : 

Yewjed, zik i yewwa ! Ɛeddiw ad teččem ! ... 

Remḍan : 

Yelha seksu n wass-a i mi iɛeqqer useqqi. Aṭas ar ad ččeɣ ... I kemm acimi akka 

ur tetteḍ ? Tserseḍ tijɣelt ? ... 

Ɛica : 

D ayen, ur lluẓeɣ ara. Ass-a yugi ad d-yebleɛ lqut, ur ẓruɣ d acu iyi-yuɣen. 

Menneɣ kan a win yeččan sin iɛeqqayen n uzemmur, aṭas ay-a ur t-ɛriḍeɣ, 

cedheɣ-t ! 

Remḍan : 

Ani-si ad m-d-awiɣ azemmur akka daɣenni ? nneɣ mačči d lweqt-is ! Yerna a 

tameṭṭudt d lqut kan i yettmeččan, ayen niḍen s ufella i d-yerna. Ḥmed Ṛebbi 

nesɛa lqut, aṭas ur t-nufi ara ! ... Lḥaṣul, terẓiḍ aqerruy-iw, ečč wala qqim ... 

Ayen i d-yugaren d aṭas ! Neɣ akka a mmi ? ... Ah : Dɣa mmekteɣ-d Ɛli-nni 

ameɣbun iruḥen ad d-yerzu ɣef yelli-s, da-hin, di leɛmala n Tunes ... hat-a sbeɛ-

snin ay-a .. Neɣ akka ? ur ɣliḍeɣ ara ? .. Ih akka ... swaswa. Imir-nni mazal ur 

ilul uqcic-agi ... Aya baba ! Ay akken la ttɛeddin leɛwam ! Teɛjel ddunnit ! ... 

ha-t-a-n daɣen tesmektiḍ-iyi-d tugi-nni n uzemmur yeǧǧa ɣur-i, iweṣṣa-yi fell-

as, lakin ur iruḥ ḥedd ɣur-s ad tt-yawi ... Netta yugi ad tt-zenzeɣ, wanag ur yugi 

ara ad tt-yaɣen ! ... Anef-as ... Ha-tt-a-n teqqim ar ad d-yuɣal ... Lameɛna ala 

Ṛebbi i yeẓran anda yella tura ! ... Yemken yemmut ... Qqneɣ-as ur ṭṭaseɣ ara 

lamana-s .... A wwah ! Ula d nekk selbeɣ. Argaz yemken rkan iɣsan-is, nekk la 

qqareɣ ad d-yuɣal ! ..... Meqqar ad d-awiɣ kra seg uzemmur-nni, ad t-nečč, ma 

ur yexsir ara. 

Ɛica : 

Ala a mmi ! Ad iyi-d-yuɣal d qeḍran ma ččiɣ azemmur n Ɛli ! 

Remḍan : 

La m-qqareɣ argaz yeqqim sbeɛ-snin ur d-yedli ɣef wayla-s, ar mi yewweḍ leɛfu 

n Ṛebbi. Tuggi-nni, i umi ar ad tt-nefk ihi ? 

Ɛica : 

Xas aṭas ay-a deg iruḥ, ur teẓriḍ ma yemmut neɣ yedder. Ur ṭṭas ara lamana-s. 

Ma tɣelṭeḍ aḥbib am netta,ad k-ḥeqqren akk medden; wanag Ṛebbi d amezwaru. 

D awal kan i d-yewwin wayeḍ. Tura nekk ur iyi-yehwi ara. 

Remḍan : 

D timeẓriwt ad d-ẓreɣ azemmur-agi ma ur yexsir ara. Ma d tuddma, ur ttad-

dameɣ ara deg-s ... Ihi, timeẓriwt kan ... 

Ɛica : 

Kker a mmi, ad neffeɣ cwiṭ ɣer beṛṛa, ad ɣ-d-iwwet ubeḥri. Ruḥ keččini, mad 

nekk ad d-kkseɣ leḥwal i mi nfukk imensi... Nnaɣ a Ṛebbi ! Ur ẓriɣ acu yuɣen 

argaz-inna inu ! Iɣil ad d-yeqqim azemmur di tuggi sbeɛ-snin ur yerɣil ur yerki 

... Lḥaṣul, nekk ur ẓriɣ ara. Ahaqel mazal-it yelha i lmakla. Ma d nekk, s ixef n 

mmi ! Ur ččciɣ deg-s, i mi mačči nneɣ. 

Remḍan : 

Aṛju tura, ad s-kkseɣ lɣemm ... Ayen yellan ad d-iban ... A baba, izemmem mliḥ 

lɣemm-agi ɣef tuggi. Ɛli-nni amerbuḥ yettaded ɣef uzemmur-is xir n wakken 

yettqaraɛ idrimen-is ! .. ha-t-a-n tura lɣemm-nni yekkes ... Lakin ... a Laṭif ... 

Acu-tt n rriḥa-agi tamcumt ! ... hmmm ! A Ṛebbi nǧu-aɣ ! ... Dayen yexser 

uzemmur-agi ... Lameɛna, yemken tefsi lemleḥ, truḥ s lqaɛ. Yemken ayen yellan 

uksar ur t-yuɣ wara ? Ah ! .. Ah ! .. Acy-t wa-agi ??? Aṛju ... Aṛju ziɣ ..! Iwwah 

! Fehmeɣ tura taḥraymit n Ɛli ! Ah ! Aḥraymi ! Yugad ad tt-yeǧǧ deg uxxam-is 

ad s-tt-id-akren. Ɣef way-a daɣen i yi-d-yenna ɣur-k i umi tt-tettakeḍ, ala win i 

mi ar ad d-ffkeɣ lemɛalim ! Ḥsiɣ ya ! Win ar ad d-iruḥen ɣur-s ? Ala netta ! ... 

Yerna, muqqel ! Ad d-ig Ṛebbi lbaṛaka ! Teččuṛ ! Ala cwiṭ-agi n uzemmur i yel-

lan s ufella ! Lakin, ur yewzin ara. Yili i yi-d-yenna acu yellan deg-s ! .... I tura, 

acu ar ad xedmeɣ ? Ad s-rreɣ lɣemm i tuggi, ad tt-rreɣ s amkan-is, akken ur iyi-

d-tettwali ara tameṭṭudt-iw; ɛlaxaṭer tulawin bezzat meqqrit iqemmac nsent ! Te-

zmer ad s-tini ddmeɣ-d deg-s ! ..... A tameṭṭudt ! .. Nniɣ-am, yexser irkel ! A 

tameṭṭudt ! ... D ayen, yexser ! .. 

Ɛica : 

D acu i ixesren ?  

Remḍan : 

D azemmur-nni n Ɛli ! Ala kemm kan i yesɛan annect-a deg uqerru, ad teɣzeḍ 

azemmur ixezen sbeɛ-snin ay-a ! 

Ɛica :  

Neɣ nniɣ-ak ur luzzeɣ ara ! ... Nekk tura ad d-ruḥeɣ ad ṭṭseɣ ... Ɛyiɣ. Iyya a mmi 

a tɛebbuḍt ... 

Remḍan : 

A ya baba ! Ɛli-agi ! Ayya, lḥaṣul i mi yemmut, ad s-yeɛfu Ṛebbi, ha-t-a-n 

yetthenna tura ! ... Lakin, win yeẓran ma d lḥeyy neɣ d lmegget ? ... A wwah ! 

Yemken yemmut ! Lukan d lḥeyy i yella, yili ha-t-a yusa-d neɣ iceggeɛ-d ɣer 

lamana-agi ines. Ihi, d lmut kan i yemmet ! .. Neɣ ur tt-yeḥwaǧ ara, ..neɣ yeǧǧa-

yi-tt. D aṭas, ad txelles lekra n uxxam ... Nekk, tgerrez-iyi ...  A ya baba ! A win 

yeẓran zik annect-a ! Anef ... Yeshel ṛṛay : Ad d-aǧweɣ azemmur, ad tt-ččaṛeɣ, 

ma d ayen yellan deg-s, ad s-geɣ leqrar. Ma yuɣal-d Ɛli -ala Ṛebbi i yeẓran - S 

ya s imir-nni, ad d-yerɣel uzemmur, ad d-yerku ... Lḥaṣul, yeǧǧa azemmur, ad d-

yaf azemmur. Ur yewqim ara ṭṭbeɛ i mkul aɛeqqa akken ad t-id-yaf fell-as ! .. D 

ay-a ar ad iniɣ ! 

III 

Yiwen umectari : 

Wa Remḍan ! Ha-tt-a-n teččuṛ tḥanut-ik d sselɛa ! Ad d-ibarek Ṛebbi ! Kulci 

yella ! Ur ixus ucemma ! Akka kan i d lbiɛ-u-ccra ! 

Remḍan : 

Iḍelli kan i yi-d-tewweḍ sselɛa, wanag yili ur tettafeḍ ara taḥanut teččuṛ akka, a 

beɛda di lweqt-a, qḍu-d imir-nni ad tzenzeḍ imir-nni ... Aṛju ... ula ma theḍreḍ 

awal-ik d ameqqran, anwa wi-hin ? Ah ! Waqila d Ɛli ! 

Amectari : 

Ih ! D winna, ulad nekk ɛeqleɣ-t ! 

Remḍan : 

Wa ya baba ! I tbeddel ṣṣsifa-s ! Ha-t-a-n icab am tfeɣwet ! Lakin, d netta, 

ɛeqleɣ-t di tikli-s ! 

... 

Ɛli : 

Axxir a Rmeḍan ! Amek i telliḍ ? I lwacul-ik, ma b-xir ?  

Remḍan : 

B-xir, ad fell-ak isal lxir ! Aṭas ay-a ur nemẓer ! 

Ɛli : 

D tidet, ɛeṭṭleɣ-n ! D ayen, meḥsub ttuɣ tamurt. Lakin, seg mi ẓriɣ yelli, cedmeɣ 

cwiṭ di leɛmala n Tunesda-hin iɛum lbiɛ-u-ccra, daɣen netta wwiɣ-d ayen yekteb 

Ṛebbi, tura aqel-i uɣaleɣ ɣer Beɣdad ... 

Remḍan : 

Iyya tura ad nemsalam, ncedha-k a wlidi ! Tečča-k lɣerba, Ɣilen akk medden 

temmuteḍ, a Ḥafiḍ ! Seg mi ulac lexbar-ik ! Nekk s yiman-iw nneẓmeɣ fell-ak. 

Lḥaṣul, Lḥemdu-Llah i mi d tuɣaleḍ b-xir ... Qqim tura ad nsew lqahwa. 

Ɛli : 

Ad k-ibarek Ṛebbi ! Mačči d lqahwa i yi-d-wwin, lameɛna d awal kan i sɛiɣ ɣur-

k ... Tecfiḍ ɣef tuggi-nni i ǧǧiɣ ɣur-k uqbel ad d-ruḥeɣ s inig ? Yemken tḍur-ik ? 

Remḍan : 

Ur txemmim ara annect-a a gma ! Ferḥeɣ i mi k-rriɣ cwiṭ si lxir i yi-txedmeḍ , 

ma d tuggi-k, ur iyi-tḍur ara abadan ! 

Ɛli : 

Tura i mi d-uɣaleɣ, ur bɣiɣ ara ad k-ɛewqeɣ s nnig n wass-a akkin, err-iyi-tt-id 

ad tt-awiɣ yid-i. Ad k-ibarek Ṛebbi, ur tettuɣ ara lxir-ik ! 

Remḍan : 

A wer iketteṛ Ṛebbi lemziyya-w, d ayen ixeddem uḥbib i wayeḍ. Tura a mmi, 

lamana-k tella, ɛeddi ddem-itt, ha-tt-a-n deffir n tḥanut, anda i tt-yeǧǧa ufus-ik 

ad tt-tafeḍ akken i nehdeṛ ass mi truḥeḍ ! 

Ɛli : 

Ad k-ihenni Ṛebbi ! Ur ttafeɣ ara aḥbib am kečč ! 

Remḍan : 

Ay aluf ! Ay Aluf ! Acu i d-yerran daɣen wa-hin ? .. I ... Wah ! I tura nekk, 

amek ar ad xedmeɣ ? ... Ayya ! Anef ... m-beɛd ad d-waliɣ, ttḍebbiren akk med-

den iqerra nsen ! 

Ɛli : 

Beqqaw-ɛla-xir a Remḍan ! I k-ttarraɣ di lxir ! Ula d kečč, ma yella kra i 

teḥwajeḍ, aqel-iyi ɣur-k ! Ur ttagad, am ass-a am azekka ! 

Remḍan : 

I tura, mi ar ad yaf idrimen-is ttwakksen ... Neɣ ad d-iwwet agejdur ! Ad d-yuɣal 

ɣur-i ... ad i iyi-icukk neɣ ad d-icetki yes-i ɣer leḥkem ! Amek ar ad s-iniɣ ? ... 

Aṛju ! Ẓriɣ lwajeb ar ad s-rreɣ, ur iyi-ttaṭṭaf ara, zemreɣ i yiman-iw ! 

Ɛica : 

Anwa wa-hin yeffɣen tura ? 

Remḍan : 

D amectari am wiyaḍ ! Acimi i testeqsayeḍ fell-as ? 

Ɛica : 

Ad s-tiniḍ d Ɛli, Ɛeqleɣ taɣect-is ! 

Ayya ! Ula d ta-hin daɣen ad i yi-d-ternu aɣbel-is ! Mi ar ad testeqsay win d-

ikecmen d win ur nekcim ! 

Ɛica : 

Ha-tt-a-n tuggi-nni n Ɛli ulac-itt ! Ur i yi-teḍhir ara deg umkan-is. Ɛni iceggeɛ-d 

ɣur-s ? yewwi-tt ? 

Remḍan : 

Ih ! ih ! ... Iceggeɛ-d ɣur-s ! Fkiɣ-tt ... Ffeɣ-iyi s ya tura ! Terẓiḍ aqerruy-iw ! 

Cɣel d cceɣl-im !!! 

Ɛli : 

Muqel s uday ! S imekreḍ ! Yexdem-iyi-tt meqqret; ɣileɣ d argaz lɛali, yekṛeh 

leḥram, yeṣfa : ziɣ netta yeɣleb wid yesqi tiɛendi-tizi ! Yečča-yi kra i jemɛeɣ ... 

Anef-as ! Tura ad t-awḍeɣ ! ... Ma yera-yi-ten-id, akken axir, ma ulac, ad s-

timɣur ddeɛwa ! ... Ur wehhem ara mi tura i d-uɣaleɣ, ufiɣ yiwet lḥaǧa ur i yi-

neɛjib ara, ur nwiɣ ara akka ad teḍru ! Ihi tura ad nemsefham ! Tuggi-nni i yi-d-

terriḍ, d tidet d tin i ǧǧiɣ ɣur-k, ur tbedleḍ-tt ara, lameɛna ay aḥbib, mačči d 

azemmur i xezneɣ deg-s, akken i k-nniɣ uqbel ad d-ruḥeɣ, d idrimen i tt-ččuṛeɣ, 

ɣummeɣ-tt s ufella s uzemmur ; mi i yi-tt-id-terriḍ, duṛu ur t-id ufiɣ ara deg-s. 

Tura ini-yi-d ma teḥwajeḍ-ten deg yir teswiɛt, teddmeḍ-ten, ulac uɣilif, reṭṭlen 

akk medden, ala Ṛebbi i yekfan iman-is ! Ur k-nniɣ ara err-iyi-ten-id tura, kkes-

iyi kan aɣbel ɣef wannect-a ! 

Remḍan : 

A Ɛli ! Ẓriɣ akk ar ad i yi-d-tiniḍ !!! Ɛla-xaṭer; di lweqt-a; ma txedmeḍ lxir ad k-

yuɣal d ixmir ! Lakin, ay aḥbib, fkiɣ-ak tasarut n uxxam ass mi truḥeḍ, tserseḍ 

lamana-k , d wass mi d-tuɣaleɣ tewwiḍ-tt, ur tembbawel ara deg umkan-is, ur s-

yekkis ḥedd lɣemm ! Acu tebɣiḍ niḍen ? Ayen i teǧǧiḍ deg-s ad tafeḍ, a ma d 

ddheb a ma d azemmur. Tura a mmi ruḥ b-sslama, ala lxir i yellan gar-aneɣ ! 

Ɛli : 

Nniɣ-ak xzu Cciṭan ! 

Remḍan : 

Ad t-yexzu Ṛebbi, yenɛel-it !!! 

Ɛli : A wlidi, cci n ddunnit d lfani, kulci yettfakka, a ma d leḥlal, a ma d leḥram, 

tura err-iyi-d ayla-w, neɣ ini-yi-d tettalaseḍ-iyi ! 

Remḍan : 

Acu yi-tettalaseḍ a mmi ? Ala lxir d rrbeḥ ! Ttu lehḍur-a ! Win ar ad-yeslen ad 

d-iɣil d tidet ! 

Ɛli : 

Mačči d wid n lekdeb i la k-n-heḍreɣ ! Nekk ur ḥemmleɣ ara ccreɛ, ttif ad nefru 

s lxir, yerna yelha-ak i kečč ! 

Remḍan : 

I ma newweḍ ɣer ccreɛ, d acu ar ad yeḍrun ? Ur ugadeɣ ara i mi ṣeffeɣ iman-iw, 

ala lxir d wayen yelhan i xedmeɣ ... 

Ɛli : 

Ma newweḍ ɣer ccreɛ, ad d-ẓren akk medden ayen i txedmeḍ, i mi k-ẓran zik 

teṣfiḍ, tura ad k-ḥeqqren irkel ! 

Remḍan : 

Akken ṣfiɣ zik i ṣfiɣ ass-a ! Ad i yi-sḍer Ṛebbi ɣer-s akk d-lɛibad-is, mazal nca-

Llah ad d-msewwaqeɣ d yimdanen lɛali ! 

Ɛli : 

Ma ssuksen-ak-d tukerḍa medden, mačči mazal ad k-amnen, ur iqeṭṭu ḥedd fell-

ak, d ayen i k-yefka Ṛebbi ! Annect-a, ur k-t-bɣiɣ ara. Tura err-iyi-d ayla-w neɣ 

ad k-id-senḥecmeɣ gar medden sdat lqaḍi ! 

Remḍan : 

Tserseḍ lḥila-k ɣur-i s ufus-ik, tewwiḍ-tt s ufus-ik, ur ẓriɣ s ani ! ... 

Ɛli : 

S ani ? Ur wwiɣ ula s axxam, tama n uxxam-ik i s-kkseɣ lɣemm i tuggi ! ... 

Remḍan : 

Ihi, nekk ad k-ffkeɣ rbeɛ-meyya duṛu ! Ha-t-a urgaz a lmumnin !!! 

Ɛli : 

Lemmer ur k-tent-ǧǧiɣ ara ass mi ruheɣ; yili ur ad k-d-qqareɣ ara assa ! Mačči d 

ameɣbun i lliɣ, meɛna m-kul yiwen meɛḍur ɣef wayla-s ... 

Remḍan : 

Ɛni tenniḍ-iyi-d ass mi i yi-tt-id-tefkiḍ llant deg-sent rbeɛ-meyya duṛu, d ddheb 

neɣ d lfeṭṭa ? Kečč, ur telliḍ sdat-i, nekk, ur ẓriɣ acu yellan deg-s. Tura wehmeɣ 

acu i teṭṭalabeḍ deg-i ! 

Ɛli : 

D afus-iw i tent-iḥesben, i tent-yerran ɣer lqaɛ n tuggi, kemmleɣ ččuṛeɣ-tt s 

uzemmur. Ur iyi-tgir tmara ad d-skiddbeɣ fell-ak ! 

Remḍan : 

Keččini tzemreḍ ad tinid mačči kan rbeɛ-meyya duṛu i yellan deg-s, la meɛna 

teččur d ddheb d lyaman i k-ukreɣ ! Lḥaṣul a mmi, nekk ur ḍiseɣ ara lḥila-k ! 

Ɛli : 

Ihi, s ani qqlen yidrimen ? Ɛni uɣale, d ifrax ad d-afgen waḥed nsen !! 

Remḍan : 

Di leɛnaya-k, tixxer-iyi s ya ! Tesnejmaɛeḍ-d akk lɣaci sdat n tḥanut-iw, ɣilen d 

acu yeḍran. Terẓiḍ aqerruy-iw. Ruḥ b-sslama, akken i k-yehwa txedmeḍ ! 

Ɛli : 

Tura nekk ayen yellan deg ufus-iw xedmeɣ-t, tugiḍ ad nefru s lxir ! Aṛju ad 

twaliḍ ... Way aqcic ! ... Ruḥ ini-as i lqaḍi ad d-iruḥ ! Ẓriɣ-t ya-agi sgellin di 

lqahwa-inna taḍefrit, ini-as ḥwajeɣ-t, kečč ad k-fkeɣ lḥeqq-ik mi ad tuɣaleḍ ... 

kenwi a lɣaci, sebṛet, ad wen-ḥkuɣ acu i yi-yexdem umexluq-ayi s ssebba d ar 

ad yaweḍ lqaḍi ... Tessnem akk taqsit n uccen ?! Zik yella wuccen d bnadem, 

yelsa llebsa n ufellaḥ, iruḥ ad d-yecrek. Yewweḍ ɣer yiwen umeṛkanti, yem-

sewweq yid-s, winna yettkel fell-as taqeḍɛit uɣelmi. Azekka-nni yebra-as ad 

tkes. Ar mi d tameddit, yeṛja bab n uxxam ad d-yas ufellaḥ, ... ulac ! Seg mi d-

yeɣli lmeɣreb, yessefqed s ayla-s, yaf-n ... ur d-yeqqim acemma di teqḍiɛt-is. 

Uccen yuɣal d uccen, ayen yečča di lmal yečča-t, ayen niḍen yenɣa-t ... Akka i 

yi-yexdem urgaz-agi i umi fkiɣ laman ! Jeɛleɣ-t d argaz lɛali, umnen-t akk med-

den, ula d nekk umneɣ-t, yuɣal ula d netta am uccen-agi i ɣef i nehḍer i d-yelsan 

llebsa n ufellaḥ, yečča-yi lamana-w ! ... 

Remḍan : 

Wa ya baba ! Wa ya baba ! Ad d-yefk Ṛebbi lɛar i win i s-izemren ! Nekk ur s-

zmireɣ ara ! 

Ɛli : 

Susem kac kečč ! I win i umi ar ad tnekkṛeḍ ? Ur tesɛiḍ ara ad tesfaydiḍ, d ccum 

kan ar ad k-icum ! ... Lḥaṣul, ha-t-a yewweḍ-d lqaḍi, ar ad yekksen lbaṭel. Ax, 

kečč ay aqcic ɛecṛa ṣurdi d leɛtab-ik ! 

Lqaḍi : 

Acu i ken-yuɣen akka i mi n-tceggɛem ɣur ? Ḥkut-iyi-d s nnuba amek i tella 

ddeɛwa, s akkin ad d-waliɣ win i yeskaddben, win i iḍelmen. 

A sidi lqaḍi, argaz-agi yuker-iyi rbeɛ-meyya duṛu, gar ddheb d lfeṭṭa ! 

Remḍan : 

Amek tent-yuker ? 

Ɛli : 

Freɣ-tent di tuggi, kemleɣ ččuṛeɣ-tt s uzemmur, serseɣ-tt ɣur-s d lamana uqbel 

ad d-ruḥeɣ s inig. Qqimeɣ-n sbeɛ snin di lɣerba. Ass-a mi d-uɣaleɣ, lḥila ufiɣ-tt-

id, ma d idrimen, ala Ṛebbi ! 

Lqaḍi : 

Tesɛiḍ inagan ar ad icehden belli ay-agi i d-teqqareḍ d tidet ? 

Ɛli : 

Inagan ur sɛiɣ ara, ɛla-xaṭer ur nwiɣ ara ad i yi-d-ixdem taqsit-agi. Ruḥeɣ ɣur-s s 

nniya, jeɛleɣ-t d bab n ṣṣfa, D bab n tidet, ziɣen d imekreḍ i yella ! 

Lqaḍi : 

I kečč, acu ar ad terreḍ ɣef ayen akk i d-yeqqar urgaz-agi fell-ak ? 

Remḍan : 

Argaz-agi yeskiddib ! Ur ẓriɣ acu yellan di lḥila-s, leɛmer i s-kkiseɣ lɣemm, 

leɛmer tt-ḍiseɣ, yenna-yi-d kan : ha-tt-a-n teččur d azemmur, unfeɣ-as. Tura ma 

ur tumineḍ ara, ad d-ggalleɣ ! 

Lqaḍi : 

Rfed afus ayeffus, teggalleḍ ma tekkseḍ-as lɣemm i tuggi, ma teẓriḍ acu yellan 

deg-s, la am kecč, la am at uxxam-ik. 

Remḍan : 

Ḥeqq Ṛebbi, Ma kkseɣ-as lɣemm i lḥila yeǧǧa urgaz-agi ɣur-i, ma ẓriɣ acu yel-

lan deg-s, ala mi i yi-d-yenna netta d azemmur i teččur, yerna ma ḍsen-tt akk at 

uxxam-iw ! 

Lqaḍi : 

Tesliḍ-as ? Yeggul belli ur t-yukir la netta, la lwacul-is. Tura ur tesɛiḍ i s-

tettalaseḍ i mi ulac la lebyina la cchada fell-as. Akken i teḥkem jjijma ! 

Ɛli : 

A Ṛebbi ! Lqaḍi-agi s lbaṭel i yeḥkem, mačči s lḥeqq ! .. Ɛni yečča tajɛelt ? 

Lakin yella Ṛebbi, i t-iɣelben, ad d-ibeggen lḥeqq. Ma d Remḍan, anef-as, nekk 

yid-s ur tfukk ara ddeɛwa, ad d-ixelles di ddunnit neɣ di laxert ! ... Kenwi a lɣaci 

ili-ken d inagan sdat tewwurt-is i ldiɣ lḥila. Waqila mazal ur tfukk ddeɛwa-agi. 

Yyaw tura tebɛet-iyi-d ɣer lǧameɛ ameqqran, ad d-serseɣ din tuggi-w ar wass mi 

ar ad tt-id-nebder ! ... 

 

 

 

IV 

Haṛun Rracid : 

Acu tenniḍ deg-i tura a Ɛumar ? Yak ur iyi-ɛeqqel ḥedd tbeddel ṣṣifa-w ! ... 

Ǧeɛfer : 

A sidi ... 

Haṛun Rracid : 

Ah ! Ah ! Susem ay aɛeggun ! Ur i yi-d-qqar ara sidi, ma ulac ad iyi-ɛeqqlen 

medden : i umi i d-beddleɣ akka lebsa ihi ? 

Ǧeɛfer : 

Ihi ay acrik, lameɛna sameḥ-iyi, lehḍur-agi d wid i nhedder uḥbibi wayeḍ ... 

Lakin, i mi tebɣiḏ,̣ a ɛemmi Ɛebdelqader, yiwen ur iɛeqqel ... Sselṭan n lmumnin 

! ... A ya Ṛebbi ! Aṭas i issarmen ad d-ilin d lexlayef, lakin ur ẓrin ara iɣeblan 

nsen. Ad tḥewwseḍ tamdint deg yiḍ mi ad d-yil ianeggaru di Beɣdad yethenna, 

itess asebsi nnig n lkanun ! 

Haṛun Rracid : 

A Ǧeɛfer a gma ... Aya, ha-t-a-n tura ula d nekk ɣelṭeɣ ! ... A Ɛumar a gma, i mi 

akka i d-nenna, lakin bɣiɣ ad d-xedmeɣ cceɣl-iw s ṣṣfa, akken wɛiɣ. Akka kan 

ar ad ẓerreɣ amek yella lɣaci i ɣef i ḥekkmeɣ, ar ad d-rreɣ s lexber acu yebɣa, 

ɣas ad d-fɣeɣ di tnaṣfa n yiḍ, ad d-lseɣ llebsa n ufellaḥ neɣ n uxeddam menwala, 

ad d-ẓerreɣ s yiman-iw amek ttqaraɛen tamdint, ma m-kul yiwen ttakken-as 

lḥeqq-is agad i ttxelliseɣ ... Acu tebɣiḍ, n teswiɛt-a ur zmireɣ ad d-tekleɣ ɣef 

yiwen, ala ɣef kečč, iban, ama d iǧadarmiyen, ama d lɛeskeṛ, ama d leqwaḍi, wi-

agi akk xedmen ccɣel nsen ɛla-bab-Llah. Ha-t-a-n daɣen ɣef leqwaḍin mmektiɣ-

d yiwet ddeɛwa ur ẓriɣ ara ma tesmiḍ yes-s neɣ ala. D ddeɛwa-nni n Ɛli mi tett-

wakker lḥila yeččuren d adrim. D ayen i slan akk medden waqila. Ilaq ad 

tbeggneḍ ṭṭalem, irkel medden qqaren akka, lameɛna ur d-yenni ɣedd amek. 

Ddeɛwa-agi meqqret, aṭas ur neẓri ara annect-a. Abeɛda, ungif-nni ur yesɛi inigi 

ar ad icehden fell-as, wala lebyina. Yessaweḍ ddeɛwa sdat lqaḍi Menṣur ... 

Ǧeɛfer : 

Ah ! Win yettɣimin dayem di lqahwa-nni n rreḥba n zzwayel ? 

Haṛun Rracid : 

D win ! Anda ar ad k-yeɛreq ? Ɛni yeẓra amek i tella ddeɛwa ? Yeḥkem kan ak-

ka s lbaṭel, d ay mi d-yerẓa jjijma ɣur-i Ɛli. U tura d nekk ar ad yefrun akk ti-agi 

! Azekka ssbeḥ ar ad tili lḥekma-agi ... Nnaɣ a gma ! Acu i d ṣṣenṛa n tmella d 

sselṭan n lmumnin ! 

Ǧeɛfer : 

Ad d-yili Ṛebbi yid-k kečč yesɛan akk lecɣal-agi ! 

.... 

Aqcic : 

Yyaw ad nurar ! 

Wayeḍ ! 

D acu ? 

Wayeḍ ! 

Tuqqna-ffura ! Imkerḍen ! 

Lqaḍi n warrac : 

La tuqqna-ffura la imkerḍen, la ayen niḍen, ad wen-d-snulfuɣ yiwen lleɛb 

leɛmer teẓrim : taqsit n Ɛli d Ṛemḍan, amek i teḥkem ddeɛwa, neɣ teslam yes-s 

irkel ? 

Arrac : 

Wah ! Wah ! Neɣ wwin fell-as ula d asefru : 

Ɛli bu-nniya yeǧǧ azemmur yaf azemmur ! 

Remḍan bu-tḥila yaf tiryalin yeǧǧ tiɛeqqayin ! 

Lqaḍi n warrac : 

Swaswa ! Susmet tura. Nekk lqaḍi, kečč, a ... ad tili deg ubdil n Ɛli, wa-agi deg 

ubdil n Remḍan, kenwi d imussnawen n uzemmur. Tura ɣur-wat, aqel-aɣ nebda 

lleɛb ! Da-agi d amkan n lqaḍi, aqel-iyi qqimeɣ deg-s. Kečč, ili-k d lexlifa, tes-

sekcameḍ medden ... Ay-a lexlifa, siwel i yigad ar ad icarɛen d imezwura, aṭas n 

ddɛawi  i yellan ssbeḥ-a, bɣiɣ ad tent-fruɣ irkel ! 

Lqaḍi n warrac : 

Wa i ɣef i tcetkeḍ ay argaz ? 

Ɛli : 

A sidi lqaḍi ! Cetkeɣ-d ɣef Remḍan aḥwanti i ɣur i ǧǧiɣ lamana n yidrimen, 

yuker-iyi-ten. Tura la ṭṭalabeɣ, ma yefka Ṛebbi zzekk, ad iyi-d-yerr ayla-w, 

aqel-aɣ nefra. 

Lqaḍi n warrac : 

Acimi ur s-terriḍ ara i Ɛli idrimen isers ɣur-k d lamana ? Acimi i ten-tukreḍ ? 

Remḍan : 

Ur ẓriɣ ara idrimen-is wala acu yeǧǧa di lḥila-s, ma ur tumineḍ ara, ad d-ggalleɣ 

s Ṛebbi ! 

Lqaḍi n warrac : 

Ur ttgalla ara s Ṛebbi ay ameddakel, isem-is ɛziz ! Lakin, kečč a Ɛli, awi-yi-d 

lḥila ad tt-ẓreɣ, da-agi i tella neɣ ala ? Ma ur tt-id-tewwiḍ ara, azzel tura i mi 

yeqreb uxxam-ik ! 

Ɛli : 

Yerbeḥ a Sidi, tura kan ad d-iliɣ da s lḥila, s akkin twaliḍ-tt ... ha-tt-a-n ɣur-k ! 

Lqaḍi n warrac : 

D tuggi-agi i yeǧǧa Ɛli ɣur-k d lamana ? 

Remḍan : 

Anɛem a Sidi, d ta-agi ! 

Lqaḍi n warrac : 

Ldi-tt sdat-i ad d-ẓreɣ acu yellan deg-s. Awit-d ziɣ yiwen uɛeqqa ... Ah ! A kra n 

uzemmur ! Igerrez ! Bnin ! Ur ẓriɣ acu i t-yeǧǧan akka sbeɛ snin. Ruḥ a lexlifa, 

awi-d ɣer da sin n tteǧǧaṛ n uzemmur. 

Imussnawen n uzemmur : 

Anɛem a sidi lqaḍi ! Tceggɛeḍ ɣur-neɣ, aqel-aɣ ɣur-k. Acu i tebɣiḍ ? 

Lqaḍi n warrac : 

Ɛerḍet ziɣ azemmur-agi ... Neɣ aṭas ay-a seg mi tettaǧarem deg uzemmur ... 

Tessnem ayen yelhan d wayen n d ir ? Tura, melt-iyi-d acḥal n yiseggasen 

yezmer ad d-yeqqim azemmur ur yerki ! 

Imussnawen n uzemmur : 

Ur yezmir ad d-yeqqim s nnig n telt snin ... 

Ula d annect-a, ala win i s-yessnen, ɛla-xaṭer tettekkes-as ṣṣifa d lbenna, mbeɛd 

telt snin, ur t-tetteḍ ara, d taḍeggrawt ar ad t-tḍeggreḍ. 

Lqaḍi n warrac : 

Walimt ihi azemmur-agi, tinim-iyi-d acḥal yeqqim di lḥila. 

Imussnawen n uzemmur : 

Aṛju ad nwali, ad neɛreḍ, s akkin ad njaweb ... Hmm ! Mačči aṭas ay-agi seg mi 

t-yexzen bab-is ! ... 

Lqaḍi n warrac : 

Waqila tɣelṭem, ɛla-xaṭer bab-is yenna-yi-d sbeɛ snin ay-a deg i t-yexzen ... 

Imussnawen n uzemmur : 

Ma ur tumineḍ ara, awi-d akk igad issnen i uzemmur di Beɣdad, steqsi-ten, ad k-

inin akk azemmur-agi ur wwiḍen ara ɛamayen ay-a fell-as ! ... 

Remḍan : 

Ur teskidem ara mliḥ, ur teɛriḍem ara swaswa azemmur-agi i mi d aqdim. Sbeɛ 

snin ay-a fell-as ! ... 

Lqaḍi n warrac : 

Susem a lkadeb, ay imekreḍ, a lxadeɛ ! Aqel-iyi ... ḥekkmeɣ fell-ak s lmut ! 

Awit-t, tekksem-as aqerru ! 

Irkel : 

Yerbeḥ a sidi ! Annect-a, d ayen isehlen ! 

Tameṭṭut : 

Beṛkaw tura ! Aṭas i turarem, hennit-aɣ tura ! Yyaw ad teṭṭsem ! D lweqt ! 

Arrac : 

Aṛju ad s-nekkes aqerru i Remḍan ! 

Tameṭṭut : 

Ar azekka, ar azekka ! Mačči tameddit i neqqen medden ! Yyaw tura ! Dayen ! 

Arrac : 

Aha kan ! Aha kan ! Ur ttagad ! Azekka d k-neɛmel cceɣl-ik, ur tettɛawadeḍ ara 

i tukerḍa ! 

Haṛun Rracid : 

Ah, ay aḥbib ! Ufiɣ ṛṛay d axlaf ! Azekka ad d-awiɣ ɣur-i lqaḍi n sseḥ yefkan 

lḥeqq i win ur t-nesɛi ara, akken ad d-yehḍer amek ar ad ḥekkmeɣ, ini-as daɣen i 

Ɛli ad d-yawi tuggi-nni. Ad tawwḍeḍ daɣen, s uḍar-ik, sin n medden yessnen i 

uzemmur, ad ten-id-tawiḍ akken ad d-ilin i ccreɛ n uzekka ... Tura aqel-aɣ 

neɛya, kker ad nuɣal, s ya s azekka, ur neẓri acu ixeddem Ṛebbi ! 

V 

Haṛun Rracid : 

A lexlifa, sekcem-d tura igad ar ad yemqabalen ... Awi-d uqbel aqcic-nni i d-

tewwiḍ ! 

Ǧeɛfer : 

Wa ay aqcic ! Yya ɣer da ! 

Yemma-s n uqcic-nni : 

A Ṛebbi nju-aɣ ! Ad ɣ-imneɛ Ṛebbi si ccqa d lebla ! ... Acu-t daɣen wannect-a ? 

A Ṛebbi tsexṭeḍ-aɣ-d ! Acu-t wannect-a ? Mel-aɣ-d a lexlifa ! 

Ǧeɛfer : 

Ur ttagad a tameṭṭuḍt, ur tesɛid ar ad yeḍrun d mmi-m ... Yya a mmi, ur tesɛiḍ n 

wayen i txedmeḍ yexser, yr ttagad ! 

Tameṭṭut ! 

Nnaɣ a Ṛebbi ! Ad d-ibaṣi mmi ! Acu i k-xedmeɣ a Ṛebbi akken ad d-tneɣleḍ 

annect-a fell-i ? 

Ǧeɛfer : 

Ur ttagad a tameṭṭudt, ur tesɛiḍ acu yeḍran d mmi-m wala acu ar ad yeḍrun, ala 

lxir ! Thenni kan ! 

Haṛun Rracid : 



 

71 

Qerreb-d ɣur-i a mmi ! Ur ttagad, ur tesɛiḍ ar ad k-yaɣen, d lxir kan i k-bɣiɣ. 

Lqaḍi n warrac : 

Sslam fell-ak a sselṭan n lmumnin ! Ayen tebɣiḍ aqel-iyi wejdeɣ ! 

Haṛun Rracid : 

Ad k-seqsiɣ ɣef yiwet lḥaǧa, d kečč i yellan d lqaḍi gar warrac iḍelli tameddit, 

tleɛbeḍ kečč d yimeddukal-ik imecṭuḥen ? 

Lqaḍi n warrac : 

Ih a sselṭan, d nekk, ma yefka Ṛebbi zzekk. Ma yella kra deg i sxesreɣ, sameḥ-

iyi ! 

Haṛun Rracid : 

Ur ttagad a mmi, d Ṛebbi i k-id-iwehben, mačči d Cciṭan, mi d-yeffeɣ wawal-agi 

seg yimi-k. 

Lqaḍi n warrac : 

Sameḥ-iyi a sidi, ḥekmeɣ ɣef abɛeḍ s lmut, ala Ṛebbi i izemren ad d-yexdem 

akka, i mi d Netta i ɣ-ixelqen, d urar kan i netturar ... 

Haṛun Rracid : 

Taḍsa tura tfukk, ifukk wurar ass-a. Akken tḥekkmeḍ iḍelli, ad tḥekkmeḍ ass-a. 

Ferḥeɣ nezzeh s lefhama-k d leɛqal-ik. Ass-a d Ɛli d Remḍan s yiman nsen ar ad 

iɛeddin di ccreɛ, d kečč ar ad igezzmen. Akken tḥekkmeḍ s yinna. Ur ttagad, 

aqcic yettakken akk lefhama-s di lleɛb, yettawi-d akk leɛqel-is di lecɣal imeɛnen 

n ddunnit. Yya ad teqqimeḍ ttami, ad nebdu ccreɛ. D ddeɛwa n wi-agi ar ad 

iɛeddin d tamezwarut. 

Ǧeɛfer : 

Ayen i d-tumreḍ ḥedmeɣ-t a Sidi ... Ɛli netta d Remḍan ! 

Ɛli d Remḍan : 

Anɛem ! 

Ǧeɛfer : 

Lqaḍi Menṣur iqeḍɛen ɣef ddeɛwa abrid amezwaru ! ... Ferḥat, ametjaṛ n uzem-

mur! ... Qeddur, metjaṛ n uzemmur! ... Ccix Saleḥ, iɛussen ayen i ɣef i ttem-

caraɛen! ... 

Haṛun Rracid : 

A wladi, tewwi-yi-d ass-a ad d-ḥekkmeɣ ɣef yiwet ddeɛwa meqqren yerna 

iweɛren, yeḥkkem fell-as ay-agi lqaḍi Menṣur, lakin mazal la heḍren fell-as akk 

medden. Win yettuḍelmen, yerẓa ddeɛwa ɣur-i. Lukan mačči d Ṛebbi iyi-

ɛawnen, aqel-iyi nniɣ-awen, yili ɛewqeɣ akken ad d-sḍehreɣ lbaṭel. Lameɛna 

Ṛebbi ur yettaǧǧa ara igad i umi yekkes ṭṭmeɛ, ɣef ay-agi iyi-d-yefka .. aqcic-agi 

amecṭuḥ ɣef ubrid-iw. I mi d Ṛebbi i t-id-yuznen sdat-i, d netta ar ad d-yeḥkkem 

ass-a ... Ɛiwed a Ɛli acu i ɣef i tcetkeḍ ɣef Remḍan. 

 

Ɛli : 

A sidi, ǧǧiɣ ɣer urgaz-agi taqbuct d lamana mi ruḥeɣ s inig, ǧǧiɣ deg-s di telqaɛt 

rbeɛ-meyya duṛu, kemmleɣ ččuṛeɣ-tt s uzemmur *, ass mi d-wwḍeɣ, lḥila yerra-

yi-tt-id, lakin idrimen yuker-iten, yeččuṛ-itt kan d azemmur ... 

Remḍan : 

S tidet yeǧǧa ɣur-i lḥila-agi d lamana, lakin deg wass mi iruḥ, ur s-kkiseɣ 

lɣemm, ur tt-ḍiseɣ, ur ẓriɣ acu yellan deg-s. Ass mi d-yewweḍ, yeddem ayla-s s 

ufus-is. ma ur i tumineḍ ara, ad d-ggalleɣ s Ṛebbi, akken ggulleɣ sdat lqaḍi-agi 

... 

Lqaḍi n warrac : 

Ala ay aḥbib, ur ttgalla ara s Ṛebbi, isem-is meqqer ! Anda tella tura lḥila-agi, 

bɣiɣ ad tt-ẓreɣ. 

Ɛli : 

Ha-tt-a-n ɣur-k tuggi d uzemmur yuɣalen deg umkan n yidrimen. 

Lqaḍi n warrac : 

I kečč, ɛqel ziɣ ma d lḥila-agi i yeǧǧa uḥbib-ik uqbel ad d-iruḥ s inig, sekked-itt 

mliḥ. 

Remḍan : 

D tagi, ɛeqleɣ-tt mebbla ccekk. 

Lqaḍi n warrac : 

Kkset-as lɣemm ihi, ad neɛreḍ azemmur yellan sdaxel-is. Ɛerḍet kenwi, ay 

imussnawen n uzemmur, tinim ma mazal yelha neɣ teffeɣ-it lbenna. 

Ferḥat : 

Axi, ulamek ar ad tiniḍ d ir-it uzemmur-agi ! 

Qeddur : 

S tidet, ur iẓad wara lameɛna ula d wa-agi mačči d ir-it 

Remḍan : 

Akken i t-yeǧǧa i t-id-yufa, ma yelha din, ma yexser din ! 

Lqaḍi n warrac : 

Kečč, susem kan, ur tesɛiḍ ara ad d-tiniḍ taswiɛt-a ... S tmussni nwen, acḥal ay-a 

seg mi yexzen uzemmur-agi ? 

Ferḥat : 

Leǧwahi n ɛamayen, ma iẓad ... 

Qeddur : 

D ayen i kkreɣ ad d-iniɣ. 

Lqaḍi n warrac : 

Ɣur-wat ad tɣelṭem i mi bab-is la yeqqar sbeɛ snin ay-a deg i t-yexzen. Yak 

tseḥḥam iman nwen ? 

Qeddur : 

A mmi ! Annect-a iban am uzal ! ... 

Ferḥat : 

Win i k-yehwan ssken-as-t  

Lqaḍi n warrac : 

Ihi amek ihi ? 

Qeddur : 

Yemken yexzen zik azemmur bab-is du lḥila-agi, lakin yekkes-d aqdim, yerra 

ajdid deg umkan-is ... 

Ferḥat : 

Ɛla-xaṭer wa-agi i neɛreḍ akka, mebla ccekk ɛamayen ay-agi, ya Ṛebbi, i deg 

yuɣal ɣer lḥila ... 

Remḍan : 

A sselṭan, di leɛnaya-k, sameḥ-iyi ! S tidet, d nekk i yeddmen idrimen n urgaz-

agi, rriɣ azemmur deg umkan nsen. Tura agad Ṛebbi deg-i, sɛiɣ arraw-iw ! 

Lqaḍi n warrac : 

A sselṭan n lmumnin, neɣ argaz-agi yeqqar yuker, yuklal lɛuquba tameqqrant, 

lameɛna nekk tameddit ḥekkmeɣ s lmut i mi d urar i netturar ; ass-a d tidet. Kečč 

d sselṭan  n lḥeqq, tzemreḍ ad s-tḥekkmeḍ s lfinga neɣ ad s-tsemḥeḍ, ma d nekk, 

ur iyi-d-yewwi ara ad ḥekkmeɣ s lmut ... 

Haṛun Rracid : 

Ayen i txedmeḍ iɛedda tilas, ala ccwaṭen d yimcumen i t-ixedmen : teskaddbeḍ, 

tukreḍ, txedɛeḍ aḥbib i k-umnen s nniyya, tuklaleḍ lɛuquba tameqqrant. Tura 

mell-iyi-d anda i teǧǧiḍ idrimen n Ɛli. Ur ttembiwilt ara gar iɛessasen ala ma 

wwiɣ-d lexber ur teskaddbeḍ ara ɣer wayen ara d-tiniḍ. 

Remḍan : 

Ha-ten-in di tḥanut selɣen d tama n ṭṭaq n teɛrict, ɣer uyeffus... 

Lqaḍi n warrac : 

Nnaɣ a sselṭan, sameḥ-as, d ayen, d cciṭan i t-yeɣwan. S tidet, yuklal lmut, ḥunn 

fell-as, yesɛa arraw-is, ɛaqeb-it kan akken ara yecɛef s ya d asawen. 

Haṛun Rracid : 

Ur bɣiɣ ara ad k-ḥekkmeɣ s lmut i mi yella win i k-id-icufɛen, lakin ha-t-a 

wakken i k-ḥekkmeɣ : ad tezziḍ deg umkan n userdun aɣaref n lemɛinsla n Ɛli 

ala ma izeḍ ɛecr-alaf n txuba n uzemmur am tin i deg i s-tukreḍ idrimen ... Kečč, 

ay aqcic, yeɛṭik ṣṣaḥa ɣef lefhama-k d leɛqel-ik, ddem taxriḍt-agi yeččuren d 

lwiz, ssefreḥ yes at uxxam-ik ! ... 

Aɛessas : 

Ha-t-a-n ugerruj, wwiɣ-t-id, lameɛna yeffer-it anda ur t-ittaf ḥedd ! Yeḥrec yiwet 

n tḥerci d ayen kan ! 

Haṛun Rracid : 

Ma d kečč, a lqaḍi, tuklaleḍ timeeẓiwt i mi tḥekkmeḍ s lbaṭel. Ur tsetḥeḍ ara ? 

Aqel-iyi ad k-weṣṣiɣ : s ya d asawen ma tebɣiḍ ad tẓerreḍ lḥeqq, smeḥsis i war-

rac, imecṭuḥen, ɛla-xaṭer acḥal abris seg yimawen nsen i d-tetteffeɣ tidet ! 

 

Tamawt : 

Tira n tceqquft-a d tira tumrist i yseqdec Kamel Bouammara. 

Agzul 

Tazrawtn-nteɣ nebdat ɣef kraḍ n yixfawen deg-s nga "tazrawt tadrisant i 

tceqquft n umezgun aḥwanti n beɣdad ". 

Amahil-nteɣ yebda ɣef kraḍ n yixfawen ixef amezwaru d tiẓri deg-s newwi-d 

awal ɣef tadra n umezgun, tabadt-is akked tewsatin-is sumata, syin akkin 

nemmeslay-d ɣef  umezgun aqbayli akked leṣnaf-is. 

Syin ɣure-s ixef wis sin d tasnarrayt , deg-s nefka-d timental n ufran n usentel , 

asteqsi agejdan akked turdiwin-is, iswi n leqdic, d wayen-nniḍen . 

Rnu ɣer waya ixef wis kraḍ d tasleḍt deg-s nga tasleḍt s tleqay i yiferdisen i 

gejdanen s wayens tebna tceqquft n umezgun. 

 

Awalen isura  

Tasleḍt, taḍrisant, taceqquft n umezgun, asekkir, tafelwit, asayes, tiwsatin, 

leṣnaf. 

 


